
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

 

ᑲᑎᒪᔾᔪᑎᕕᓂᑦ: ᑲᑎᒪᑎᓪᓗᒋᑦ RM001-2012 

 

ᐊᖏᓂᖅᓴᒥ ᑲᑎᒪᕝᕕᖕᒥ, ᑐᔪᕐᒥᕕᐊᓂ ᐅᑭᐅᖅᑕᖅᑐᕐᒥᐅᑦ, ᐃᖃᓗᐃᑦ, ᒫᔾᔨ 10 ᐊᒻᒪ 13, 2012 

 

ᑲᑎᒪᔨᑦ ᐊᒻᒪ ᐃᖅᑲᓇᐃᔭᖅᑎᑦ ᐃᓚᐅᔪᑦ: 

 

 ᒥᑭᔾᔪᒃ ᐋᑲᕙᒃ ᐊᖓᔪᖅᑳᖅ ᐊᓪᓚᕕᖕᒥ / ᐃᒃᓯᕙᐅᑕᖅ1  

 ᒫᓇᓯ ᐊᐅᓪᓚᕿᐊᖅ  ᑲᑎᒪᔨ 

 ᐲᑕ ᑯᓱᒐᖅ  ᑲᑎᒪᔨ 

 ᐲᑕ ᖃᔪᑦᑎᓐᓄᐊᖅ ᐊᖓᔪᒃᓯᖅ ᑲᑎᒪᔨ 

 ᑳᓕᓐ ᐊᔾᔪᓐ ᑲᑎᒪᔨ2 

    

  

ᔨᒥ ᓅᐳᓪ ᐊᓪᓚᕕᖕᒥ ᐊᐅᓚᑦᓯᔨ 

ᕇᐱᑲ ᔨᐱᓯᓐ ᑐᑭᒧᐊᒃᑎᑦᓯᔨ ᐆᒪᔪᓕᕆᓂᕐᒧᑦ 

ᒪᐃᑯ ᑕᓴ ᒪᓕᒐᕐᓂᐊᖅᑎ ᐆᒪᔪᓕᕆᔨᕐᔪᐊᒃᑯᓐᓄᑦ 

ᐋᑕᒻ ᓯᓇᐃᑦᒥᓗ ᐆᒪᔪᓕᕆᔨ  

ᐋᓇ ᒪᒋᐅᕋ ᐃᒪᕐᒥᐅᓯᕆᔨ 

ᓰᓚ ᐳᑭᐊᖅ ᓚᒻᔅᑕᓐ ᐆᒪᔪᓕᕆᓂᕐᒧᑦ ᑐᓴᐅᒪᑎᑦᓯᔨ/ᐊᐅᓚᑦᓯᔨ ᐱᓕᕆᔨ 

ᐄᕕ ᐊᒪᕈᐊᓕᒃ ᑐᓵᔨ 

ᓛᓴᓘᓯ ᐋᕆᐊᒃ ᑐᓵᔨ 

  

ᐊᑐᐃᓐᓇᐅᖏᑦᑐᑦ: 

  

ᕋᐃᒪᓐ ᓂᖏᐅᑦᓯᐊᖅ ᑲᑎᒪᔨ 

ᕼᐊᕆ ᕙᓚᕆᑎ ᑲᑎᒪᔨ 

ᑲᓇᑕᒥ ᐆᒪᔪᓕᕆᔨᑦ ᑎᒃᑯᐊᖅᓯᒪᔭᖓ ᐃᓐᓄᒃᓯᒪᖏᑦᑐᖅ 

ᐃᒪᕐᒥᐅᑕᓕᕆᔨᒃᑯᑦ ᑎᒃᑯᐊᖅᓯᒪᔭᖓᑦ  ᐃᓐᓄᒃᓯᒪᖏᑦᑐᖅ 

  

 ᐊᓯᖏᑦ ᐃᓚᐅᔪᑦ 

 

 ᓖᓴ ᐱᐅᕆ ᐊᕙᑎᓕᕆᔨᒃᑯᑦ ᑲᓇᑕᒥ (EC), ᐃᖃᓗᐃᑦ 

 ᐊᒫᓐᑕ ᑰᕆ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ, ᐃᖃᓗᐃᑦ 

 ᑯᕆᔅ ᓗᐃᔅ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ, ᐃᖃᓗᐃᑦ 

 ᓵᓚᑦ ᓵᑭ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ, ᐃᖃᓗᐃᑦ 

 ᒋᓕᓐ ᐅᐃᓕᐊᒻᔅ ᓄᓇᕗᑦ ᑐᓐᖓᕕᒃ ᑎᒥᖓᑦ, ᐃᖃᓗᐃᑦ 

 

 

ᓯᕙᑖᕐᕕᒃ ᒫᔾᔨ 10, 2012 

 

                                                           
1 ᐅᐸᒍᑎᓯᒪᓚᐅᖅᑐᖅ ᒫᔾᔨ 10 ᑭᓯᐊᓂ 
2 ᐅᐸᒍᑎᓯᒪᓚᐅᖅᑐᖅ ᒫᔾᔨ 13 ᑭᓯᐊᓂ 



1. ᓄᓇᕗᒥ ᐆᒪᔪᓂᒃ ᖃᐅᔨᓴᕈᑎᒃᓴᑦ ᐸᐸᑕᐅᔪᑦ ᐊᒻᒪ ᓄᓇᕗᑦ ᐆᒪᔪᓕᕆᔨᕐᔪᐊᑦ ᐆᒪᔪᓂᒃ 

ᖃᐅᔨᓴᖁᑎᒃᓴᖏᑦ ᑮᓇᐅᔭᑦ 

 

 

a) ᖃᓄᐃᓕᖓᖕᒪᖔᑕ ᓄᓇᕗᒥ ᐆᒪᔪᓂᒃ ᖃᐅᔨᓴᕈᑎᒃᓴᑦ ᑮᓇᐅᔭᑦ ᐸᐸᑕᑦ ᐊᒻᒪ ᓄᓇᕗᑦ 

ᐆᒪᔪᓕᕆᔨᕐᔪᐊᑦ ᐆᒪᔪᓂᒃ ᖃᐅᔨᓴᕈᑎᒃᓴᓄᑦ ᐊᑐᐊᒐᖏᑦ 

 

ᐆᒪᔪᓂᒃ ᖃᐅᔨᓴᖅᑎᐅᔪᖅ ᐅᓂᒃᑳᖃᓚᐅᖅᑐᖅ ᖃᓄᐃᓕᖓᓂᖏᓐᓂᒃ ᓄᓇᕗᒥ ᐆᒪᔪᓂᒃ ᖃᐅᔨᓴᕈᑎᒃᓴᑦ ᐸᐸᑕᑦ  

ᐊᒻᒪ ᓄᓇᕗᑦ ᐆᒪᔪᓕᕆᔨᕐᔪᐊᑦ ᐆᒪᔪᓂᒃ ᖃᐅᔨᓴᕈᑎᒃᓴᖏᑦ ᑮᓇᐅᔭᓂᑦ  ᑮᓇᐅᔭᖃᖅᑎᑦᓯᓂᕐᒧᑦ ᒪᓕᒐᖏᑦ ᐊᒻᒪ 

ᐊᑐᐊᒐᖏᑦ.  ᐅᓂᒃᑲᐅᓯᖃᓚᐅᖅᑐᑦ ᐱᖃᓯᐅᔾᔨᓯᒪᓪᓗᑎᒃ ᕿᒥᕐᕈᔭᐅᓂᕆᓚᐅᖅᑕᖓᓂᒃ  ᓄᓇᕗᒥ ᐆᒪᔪᓂᒃ 

ᖃᐅᔨᓴᕈᑎᒃᓴᑦ ᐸᐸᑕᑦ  ᐊᒻᒪ ᓄᓇᕗᑦ ᐆᒪᔪᓕᕆᔨᕐᔪᐊᑦ ᐆᒪᔪᓂᒃ ᖃᐅᔨᓴᕈᑎᒃᓴᖏᑦ ᑮᓇᐅᔭᑦ   

ᐊᑐᖅᑕᐅᖃᑦᑕᕐᓂᖓᑕ ᐃᖏᕐᕋᓂᖓᓂᒃ, ᓈᓴᐅᓯᖅᑐᐃᓂᕐᒧᑦ, ᑮᓇᐅᔭᐃᓪᓗ ᐅᓄᕐᓂᖏᑕ ᑭᒡᓕᖏᓐᓂᒃ ᐊᒻᒪ 

ᐱᖃᑕᐅᔪᓐᓇᖅᑐᑦ ᒪᓕᒐᖏᓐᓂᒃ, ᑐᓴᕋᓱᐊᕆᐊᖃᕐᓂᖏᓐᓄᑦ ᒪᓕᒐᕐᓂᒃ, ᐊᒻᒪ ᐅᓂᒃᑳᓕᐅᖃᑦᑕᕆᐊᖃᕐᓂᖏᓐᓄᑦ. 

 

1b) ᓇᐃᓈᖅᓯᒪᔪᑦ ᐅᓂᒃᑳᑦ ᓄᓇᕗᒥ ᐆᒪᔪᓂᒃ ᖃᐅᔨᓴᕈᑎᒃᓴᑦ ᐸᐸᑕᑦ ᐊᑯᓐᓂᖅᓱᖅᑐᒃᑯᑦ 

ᐱᕙᓪᓕᐊᓂᕆᔭᖏᓐᓄᑦ ᐊᒻᒪ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᑦ 

 

ᐆᒪᔪᓕᕆᓂᕐᒧᑦ ᑐᑭᒧᐊᒃᑎᑦᓯᔨ ᐅᓂᒃᑲᐅᓯᖃᓚᐅᖅᑐᖅ ᓇᐃᓈᖅᓯᒪᓪᓗᒋᑦ ᓄᓇᕗᒥ ᐆᒪᔪᓂᒃ ᖃᐅᔨᓴᕈᑎᒃᓴᑦ 

ᐸᐸᑕᓂᑦ  ᑮᓇᐅᔭᖃᖅᑎᑕᐅᓚᐅᖅᑐᑦ ᐱᓕᕆᐊᖏᑕ ᐱᕙᓪᓕᐊᓂᖏᓐᓄᑦ ᐊᒻᒪ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖏᓐᓂᒃ 

ᐊᕐᕌᒍᐊᓂ 2011-2012 ᑮᓇᐅᔭᖃᖅᑎᑦᓯᓐᓇᕐᒧᑦ.  ᒪᓕᒡᓗᒋᑦ  ᐱᓕᕆᐊᒧᑦ ᓯᕗᓕᖅᑎᐅᔪᑦ ᐱᖓᓱᓂ ᐱᓕᕆᐊᓂ 

ᑮᓇᐅᔭᖃᖅᑎᑕᐅᓂᑯᑦ ᑐᓂᓯᓚᐅᖏᒻᒪᑕ ᒪᓕᒐᖅᑎᒍᑦ ᐊᑯᓐᓂᖅᓱᓕᖅᐸᑦ ᐱᓕᕆᐊᖅ ᐱᕙᓪᓕᐊᓂᖏᓐᓄᑦ ᐊᒻᒪ 

ᑮᓇᐅᔭᓕᕆᔾᔪᑎᖏᓐᓄᑦ ᐅᓂᒃᑳᓂᒃ ᑐᓂᓯᖁᓪᓗᒋᑦ ᐅᓪᓗᒥᒧᑦ ᓱᓕ ᑐᓂᓯᓚᐅᖏᑦᑐᑦ.  ᓄᓇᕗᒥ ᐆᒪᔪᓂᒃ 

ᖃᐅᔨᓴᕈᑎᒃᓴᑦ ᐸᐸᑕᑦ  ᐊᑐᐊᒐᖏᑦ, ᒪᓕᑦᓯᐊᖏᑦᑐᓄᑦ ᐊᑭᓕᖅᓱᐃᔾᔪᑎᑦ ᑭᖑᕙᖅᓯᒪᓪᓗᑎᒃ ᐅᕝᕙᓗ 

ᑐᓂᓯᖏᑦᑎᐊᒻᒪᕆᑦᑐᓄᑦ ᐅᓂᒃᑳᓕᐊᓂᒃ ᐋᖅᑭᒡᑕᐅᖃᑦᑕᖅᐳᑦ ᐋᖅᑭᒡᓱᐃᑎᓪᓗᒋᑦ ᑭᖑᓪᓕᖅᐹᖅᓯᐅᑎᓂᒃ 

ᑎᑎᕈᑎᖏᓐᓂᒃ ᓄᑖᓂ ᑐᒃᓯᕋᐅᑎᓕᐅᖅᑎᓪᓗᒋᑦ ᐃᓚᓐᖓᖅᑎᕐᕕᐅᓪᓗᑎᒃ ᑖᒃᑯᐊ ᐱᓕᕆᐊᒃᓴᒧᑦ ᓯᕗᓕᖅᑎᐅᔪᑦ 

ᑎᑎᕈᑎᒃᓴᖏᓐᓂᑦ. 

 

1c) ᓄᓇᕗᒥ ᐆᒪᔪᓂᒃ ᖃᐅᔨᓴᕈᑎᒃᓴᑦ ᐸᐸᑕᐅᔪᓂᑦ ᑐᒃᓯᕋᐅᑎᓕᐅᖅᑐᑦ ᐊᕐᕌᒍᐊᓂ 2012-2013 

 

ᑲᑎᓪᓗᒋᑦ 30-ᖑᓚᐅᖅᑐᑦ ᓄᑖᑦ ᑐᒃᓯᕋᐅᑎᓕᐅᖅᑐᑦ ᑕᕝᕙᓐᖓᑦ ᓄᓇᕗᒥ ᐆᒪᔪᓂᒃ ᖃᐅᔨᓴᕈᑎᒃᓴᑦ ᐸᐸᑕᓂᑦ  

ᑮᓇᐅᔭᖃᖅᑎᑕᐅᓚᐅᖅᑐᑦ ᐊᕐᕌᒍᒋᔭᑦᑎᓐᓂ, 12 ᓄᓇᕗᑦ ᒐᕙᒪᒃᑯᖏᓐᓂᑦ, 14 ᐃᒪᕐᒥᐅᑕᓕᕆᔨᒃᑯᓐᓂᑦ, ᐊᑕᐅᓯᖅ 

ᑲᓇᑕᒥ ᐆᒪᓕᕆᓂᕐᒧᑦ ᐱᔨᑦᓯᖅᑎᒃᑯᓐᓂᑦ, ᐊᒻᒪ ᐊᑕᐅᓯᖅ ᑯᐃᐸᐃᒃᒥ ᓄᓇᒥᐅᑕᓕᕆᔨᒃᑯᖏᓐᓂᑦ ᐊᒻᒪ 

ᐆᒪᔪᓕᕆᔨᒃᑯᖏᓐᓂᑦ.  ᑲᑎᓪᓗᒋᑦ ᑐᒃᓯᕋᖅᑕᐅᔪᑦ ᐊᑭᖃᖅᐳᑦ $1,241,550-ᓂᒃ. ᑲᑎᓪᓗᒋᑦ ᑮᓇᐅᔭᐃᑦ 

ᐊᑐᐃᓐᓇᐅᔪᑦ $777,000-ᖑᕗᑦ.  ᐊᕐᕋᒍᓄᑦ ᐊᑕᐅᓯᐅᖏᑦᑐᓄᑦ ᖃᐅᔨᓴᖅᑕᐅᓂᐊᖅᑐᑦ ᐊᖏᕈᑕᐅᓯᒪᔪᑦ ᑲᑎᓪᓗᒋᑦ 

ᐅᓄᕐᓂᖃᖅᐳᑦ $125,000-ᓂᒃ, ᑖᒃᑯᐊ ᐊᒃᐸᕆᐊᖅᑎᑦᓯᕗᑦ ᐊᑕᐃᓐᓇᐅᔪᓂᒃ ᑮᓇᐅᔭᓂᒃ ᓄᑖᓄᑦ ᑐᒃᓯᕋᐅᑎᓄᑦ 

$652,000-ᓂᒃ. 

ᑐᓐᖓᕕᒋᓪᓗᒋᑦ ᐅᓄᕐᓂᕆᔭᖏᑦ $652,000 ᐊᑐᐃᓐᓇᐅᔪᑦ ᓄᑖᖑᓗᑎᒃ ᐊᕐᕌᒍᐊᓄᑦ 2012-2013 

ᑐᒃᓯᕋᖅᑕᐅᔪᒃᓴᑦ, ᑲᑎᓪᓗᒋᑦ ᐅᓄᕐᓂᕆᔭᖏᑦ ᑐᓂᔭᐅᔪᓐᓇᖅᑐᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ 

ᐃᓱᒪᒃᓴᖅᓯᐅᕈᑎᒋᔪᓐᓇᕐᓂᐊᕐᒪᒋᑦ ᐅᖓᑖᓄᐊᖏᓪᓗᒋᑦ 135% ᑮᓇᐅᔭᑦ ᐊᑐᐃᓐᓇᐅᔪᑦ ᑲᑎᓪᓗᒋᑦ ᐅᓄᕐᓂᖃᖅᑐᑦ 

$880,220.  ᑭᓯᐊᓂᓕ, ᓄᑖᓂᒃ ᑐᒃᓯᕋᐅᑎᓂᒃ ᐱᖃᓯᐅᔾᔨᓂᐊᕐᓗᑎᒃ ᑲᑎᓪᓗᒋᑦ 135%, ᑐᒃᓯᕋᐅᑎᐅᔪᑦ 

ᑎᑎᕈᑎᖃᕆᐊᖃᖅᑐᑦ 65%-ᒥᒃ ᐅᖓᑖᓄᓪᓘᓐᓃᑦ.  ᓄᑖᑦ ᑐᒃᓯᕋᐳᑎᐅᔪᑦ ᑎᑎᕈᑎᖃᖅᓯᒪᔪᑦ 65%-ᒥᒃ 



ᐅᖓᑖᓄᓪᓘᓐᓃᑦ ᐊᑭᖃᖅᐳᑦ $759,350 (6 ᓄᓇᕗᑦ ᒐᕙᒪᒃᑯᖏᓐᓂᑦ; 6 ᐃᒪᕐᒥᐅᑕᓕᕆᔨᒃᑯᓐᓂᑦ; 1 ᑲᓇᑕᒥ 

ᐆᒪᔪᓕᕆᓂᕐᒧᑦ ᐱᔨᑦᓯᖅᑎᒃᑯᓐᓂᑦ). 

ᑖᒃᑯᐊ ᐱᓕᕆᐊᒃᓴᐅᔪᑦ ᕿᒥᕐᕈᓇᒃᑕᐅᓚᐅᖅᑐᑦ ᒪᓕᒃᑕᐅᓪᓗᑎᒃ ᓄᓇᕗᒥ ᐆᒪᔪᓂᒃ ᖃᐅᔨᓴᕈᑎᒃᓴᑦ ᐸᐸᑕᑦ ᐊᑐᐊᒐᖓ. 

ᒪᓕᒡᓗᒋᑦ ᑲᑎᓪᓗᒋᑦ ᑮᓇᐅᔭᑦ ᑐᒃᓯᕋᖅᑕᐅᔪᑦ, ᐊᔪᕐᓇᓚᐅᕐᒪᑦ ᑲᑎᒪᔨᓄᑦ ᑮᓇᐅᔭᖃᖅᑎᑕᐅᔪᐃᓐᓇᐅᔭᕆᐊᒃᓴᖅ 

ᑐᒃᓯᕋᖅᑕᐅᓯᒪᔪᑦᐱᓕᕆᐊᒃᓴᑦ. ᐊᔾᔨᖃᖏᓐᓂᖃᓚᐅᖅᑐᖅ ᐅᓄᕐᓂᖃᖅᑎᒋᔪᓂᒃ $103,220 ᑐᓐᖓᕕᒋᓪᓗᒋᑦ 

ᑐᒃᓯᕋᖅᑕᐅᔪᑦ 135%-ᖏᖕᒪᒋᑦ ($880,220) ᐊᒻᒪ ᐅᓄᕐᓂᖏᑦ ᑮᓇᐅᔭᑦ ᐊᑐᐃᓐᓇᐅᔪᑦ ($777,000). 

 

 

 

 

 

 

 

 

 

 

 

 

 

 

 

 

 

 

 

ᐅᑯᐊ ᓇᓗᓇᐃᖅᑎᕆᔪᑦ ᑐᒃᓯᕋᐅᑎᓂᒃ ᑐᓂᔭᐅᓚᐅᖅᑐᓂᒃ ᑲᑎᒪᔨᓄᑦ ᐃᓱᒪᒃᓴᖅᓯᐅᕈᑕᐅᓂᐊᕐᓗᑎᒃ: 



 

 

ᓄᑖᑦ  ᖃᐅᔨᓴᕈᑎᒃᓴᓂᑦ ᐸᐸᑕᐅᔪᓂᑦ ᑐᒃᓯᕋᐅᑕᐅᔪᑦ 2012-2013   

ᐱᓕᕆᐊᒃᓴᖅ # ᐊᕐᕌᒍᒧᑦ 

ᐊᑕᐅᓯᐅᖏᑦᑐ

ᒧᑦ 

ᑕᐃᔭᐅᓂᖓ ᐅᓄᕐᓂᖏᑦ 

ᑐᒃᓯᕋᖅᑕᑦ 

2-12-05 ᐄ 
ᕿᑭᖅᑖᓗᖕᒥ ᑐᒃᑐᑦ ᐅᓄᕐᓂᖏᑦ ᐊᒻᒪ 

ᓯᐊᒻᒪᒃᑎᖅᓯᒪᓂᖏᑦ 
$75,000 

2-12-01 ᐄ 
ᕿᑭᖅᑖᓗᖕᒥ ᓇᓄᐃᑦ ᑕᖅᓯᖅᓱᖅᑕᐅᓂᖏᑦ ᐆᒪᑎᓪᓗᒋᑦ 

ᑎᒍᔭᐅᖃᑦᑕᕐᓗᑎᒃ 
$75,000 

4-12-01 ᐄ        VM ᓇᓄᐃᑦ ᐅᓄᕐᓂᖏᑦ ᕿᒥᕐᕈᔭᐅᓂᖏᑦ  $75,000 

3-12-07 
 

FB ᐊᐃᕖᑦ $60,000 

2-12-02 ᐄ Kane Basin ᓇᓄᖏᑦ $62,000 

2-12-10 
 

ᑭᕙᓪᓕᕐᒥ ᐅᒥᖕᒪᐃᑦ ᐊᓯᔾᔨᖅᐸᓪᓕᐊᓂᖏᑦ $44,350 

2-12-06 
 

ᐅᓄᕐᓂᖏᑦ ᓂᕿᑐᖅᑎᐅᔪᑦ ᑎᖕᒥᐊᑦ $38,000 

3-12-14 
 

 ᐅᑭᐅᖅᑕᖅᑐᕐᒥᐅᑕᐅᖏᑦᑐᑦ ᑎᑭᒃᑲᒥᒃ ᐅᓄᖅᓯᔭᑦᑐᑦ $75,000 

2-12-14 ᐄ ᓄᓇᕗᒥ ᓯᒡᔭᖓᓂᕐᒥᐅᑦ ᓈᓴᖅᑕᐅᓂᖏᑦ $75,000 

3-12-04 
 

ES ᐊᓪᓚᓐᖑᐊᑦ ᓯᐊᒻᒪᒃᑎᖅᓯᒪᓂᖏᑦ $65,000 

3-12-06 ᐄ 
CS ᖃᓕᕋᓕᑦ ᐅᓄᕐᓂᖏᑦ ᐊᒻᒪ ᕿᒥᕐᕈᔭᐅᓂᖏᑦ 

ᐱᔭᐅᒐᓱᐊᕋᑎᒃ ᐱᔭᐅᔪᑦ 
$40,000 

3-12-02 
 

ᐊᕐᕖᑦ ᓄᒃᑕᕐᓂᖏᑦ $50,000 

3-12-08 ᐄ CS ᓂᐅᕐᕈᑎᒃᓴᓂᒃ ᐃᖃᓪᓕᐊᖅᑐᓕᕆᓂᖅ $25,000 

ᐅᓄᕐᓂᖏᑦ 

ᑐᒃᓯᕋᖅᑕᑦ 
$759,350 

ᐅᓄᕐᓂᖏᑦ ᑮᓇᐅᔭᑦ 

ᐊᑐᐃᓐᓇᐅᔪᑦ 
$652,000 



 

 

 

1d) ᓇᐃᓈᖅᓯᒪᓪᓗᑎᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ ᐆᒪᔪᓂᒃ ᖃᐅᔨᓴᕈᑎᒃᓴᖏᑦ ᑮᓇᐅᔭᑦ   

ᐊᑯᓐᓂᖅᓱᖅᑐᒃᑯᑦ ᐱᕙᓪᓕᐊᓂᖏᓐᓄᑦ ᐊᒻᒪ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᑦ 

 

 ᑐᑭᒧᐊᒃᑎᑦᓯᔨ ᐅᓂᒃᑲᐅᓯᖃᓚᐅᖅᑐᖅ ᓇᐃᓈᖅᓯᒪᓪᓗᒋᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᐆᒪᔪᓂᒃ ᖃᐅᔨᓴᕈᑎᒃᓴᖏᑦ 

ᑮᓇᐅᔭᖁᑎᖏᓐᓂᑦ ᑮᓇᐅᔭᖅᑖᖅᓯᒪᔪᑦ ᐊᑯᓐᓂᖅᓱᖅᑐᒃᑯᑦ ᐱᕙᓪᓕᐊᓂᖏᓐᓄᑦ ᐅᓂᒃᑳᓕᐊᓂᖏᓐᓂᑦ ᐊᒻᒪ 2011-

2012-ᒧᑦ ᑮᓇᐅᔭᖃᖅᑎᑦᓯᓇᕐᒧᑦ.     

 

 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᖃᐅᔨᓴᕈᑎᒃᓴᖏᑦ ᑮᓇᐅᔭᖁᑎᓂᑦ 2010-2011 ᐱᓯᒪᔪᑦ 

ᐱᕙᓪᓕᐊᓂᖏᓐᓄᑦ ᐅᓂᒃᑳᓕᐊᑦ 

ᐱᓕᕆᐊᑉ 

# 
ᑕᐃᔭᐅᓂᖓ 

2010-2011 

ᑮᓇᐅᔭᖃᖅᑎᑕ

ᖅ 

ᐅᑎᖅᑎᑕᐅᒋᐊᓖ

ᑦ ᑮᓇᐅᔭᑦ 

244-11-

01 

ᐅᓄᖏᑦᑐᑦ ᖃᐅᔨᒪᔭᑦ ᐆᒪᔪᑦ (MKA) ᒥᒃᓴᐅᓴᒃᑕᐅᔪᑦ 

ᒪᒃᓕᓐᑕᒃ ᐃᑭᖓᓂ ᓇᓄᐃᑦ ᑎᑭᑦᑕᖅᑐᑦ ᐊᑐᕐᓗᑎᒃ 

ᐸᒡᕕᓴᐃᖏᑦᑐᓂᒃ ᓇᓄᕐᓂᒃ $30,000 ᐊᑐᓐᖏ 

250-10-

04 2010 ᖁᓪᓗᖅᑐᕐᒥ ᐊᖑᔭᓄᑦ ᐅᓪᓗᖅᓯᐅᑎᑦ $11,4253  ᐊᑐᓐᖏ 

214-11-

01 

ᓄᓇᓕᖕᓂ ᓇᐅᑦᑎᖅᓱᐊᖃᕐᓂᖅ ᓯᑯᒥᒃ ᐊᒻᒪ 

ᐋᓐᓂᐊᖅᑖᕐᓂᖏᑦ ᒥᑏᑦ ᓴᓂᑭᓗᐊᑉ ᕿᑭᖅᑕᖏᓐᓂ, 

ᓄᓇᕗᒥ $30,000 ᐊᑐᓐᖏ 

214-11-

02 
ᖁᓐᖐᑦ (ᑐᒃᑐᑦ) ᓄᓇᒥ ᓈᓴᖅᑕᐅᓂᖏᑦ 2012 

$14,685.30 ᐊᑐᓐᖏ 

ᑲᑎᓪᓗᒋᑦ   

$74,685.30 

($86,110.30) 0 

 

ᐊᑯᓐᓂᖅᓱᖅᑐᒃᑯᑦ ᐱᕙᓪᓕᐊᓂᖏᓐᓄᑦ ᐅᓂᒃᑳᓕᐊᑦ ᐱᔭᐅᔭᕆᐊᖃᓚᐅᖅᑐᑦ ᔮᓐᓄᐊᕆ 15, 2012.  ᒪᕐᕉᒃ ᑎᓴᒪᓂᑦ 

214-11-01 ᐊᒻᒪ 214-11-02, ᑭᖑᓂᑦᑎᓐᓂ ᓇᓗᓇᐃᖅᑕᐅᓚᐅᖅᑐᑦ ᐊᒻᒪ ᐊᖏᕈᑕᐅᓪᓗᑎᒃ, 

ᐊᑎᓕᐅᖅᑕᐅᓪᓗᑎᒡᓗ ᑮᓇᐅᔭᖃᖅᑎᑕᐅᓂᖏᓐᓄᑦ ᐊᖏᕈᑎᓂᒃ ᐃᓱᓕᓕᖅᑎᓪᓗᒍ ᔮᓐᓄᐊᕆ 2012.   

 

ᑖᒃᑯᐊᒃᑕᐅᖅ ᒪᕐᕉᒃ ᑮᓇᐅᔭᖃᖅᑎᑕᐅᓚᐅᖅᓯᒪᔫᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ ᐆᒪᔪᓂᒃ ᖃᐅᔨᓴᕈᑎᒃᓴᖏᑦ 

ᑮᓇᐅᔭᖁᑎᖏᑎᒍᑦ   ᐱᓕᕆᐊᑦ, ᐃᖅᑲᓇᐃᔭᖅᑎᓄᑦ ᐅᖃᐅᔾᔭᐅᒋᐊᖅᓯᒪᓕᖅᑐᑦ ᑐᓂᓯᖏᑉᐸᑕ ᐅᓂᒃᑳᓕᐊᓂᒃ 

                                                           
3
 ᖃᐅᔨᒪᓂᐊᖅᐳᓯ ᑖᒃᑯᓄᖓ ᐱᓕᕆᔾᔪᑎᒃᓴᑦ ᐊᑐᖏᓐᓂᑯᑦ ᑮᓇᐅᔭᑦ ᓄᒃᑎᖅᑕᐅᓚᐅᖅᑐᑦ ᐊᕐᕌᒍᐊᓂᑦ 2009-2010 ᑮᓇᐅᔭᖃᖅᑎᑦᓯᓐᓇᕐᒥᑦ. 



ᑐᓂᓯᕕᒋᔭᕆᐊᖃᖅᑕᖓᒍᑦ ᐅᕝᕙᓗ ᑐᓂᓯᖏᑉᐸᑕ ᐊᑯᓐᓂᖅᓱᖅᑐᒃᑯᑦ ᐱᕙᓪᓕᐊᓂᖓᓐᓄᑦ ᐅᓂᒃᑳᓕᐊᓂᒃ 

ᑭᖑᕙᖅᓯᒪᖏᓪᓗᑎᒃ, ᑕᒪᒃᒥᒃ ᐅᖃᐅᔾᔭᐅᓯᒪᓕᖅᑐᑦ ᓄᑖᓂᒃ ᑮᓇᐅᔭᓂᒃ ᑐᓂᔭᐅᓂᐊᖏᓐᓂᖏᓐᓂ ᑭᓯᐊᓂ 

ᑐᓂᔭᐅᒃᐸᑕ ᑐᓂᔭᕆᐊᖃᖅᓯᒪᔭᖏᑦ ᐅᓂᒃᑳᓕᐊᑦ ᐊᒻᒪ ᐊᑐᖅᑕᐅᓯᒪᖏᑦᑐᑦ ᑮᓇᐅᔭᑦ ᐅᑎᖅᑎᑕᐅᓗᑎᒃ. 

 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᕿᒥᕐᕈᓇᖕᓂᐊᖅᑐᑦ ᑭᖑᓪᓕᖅᐹᖅᓯᐅᑎᓂᒃ 

ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᓂᒃ (ᐱᔭᐅᓯᒪᔭᕆᐊᖃᖅᑐᑦ ᔫᓂ 30-ᒥ) ᓯᕗᒧᐊᒃᑎᑦᓯᖁᓪᓗᒋᑦ ᐃᓘᓐᓇᖏᑦ ᓄᓇᕗᑦ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᑮᓇᐅᔭᖁᑎᖏᑦ ᐅᑎᖅᑎᑕᐅᖁᓪᓗᒋᑦ ᐊᑐᖅᑕᐅᓯᒪᖏᑦᑐᑦ. 

 

1e) ᓄᓇᕗᒥ ᐆᒪᔪᓕᕆᔨᕐᔪᐊᑦ ᐆᒪᔪᓄᑦ ᖃᐅᔨᓴᕈᑎᒃᓴᓄᑦ ᑮᓇᐅᔭᖁᑎᖏᓐᓂᑦ ᑐᒃᓯᕋᐅᑎᓕᐅᖅᑐᑦ 

ᐊᕐᕌᒍᐊᓄᑦ 2012-2013 

8-ᖑᓚᐅᖅᑐᑦ ᑐᒃᓯᕋᐅᑎᑦ ᑲᑎᒪᔨᓄᑦ ᐃᓱᒪᒃᓴᖅᓯᐅᕈᑕᐅᔪᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᖃᐅᔨᓴᕈᑎᒃᓴᑦ 

ᑮᓇᐅᔭᖁᑎᖏᓐᓂᑦ ᐅᓄᕐᓂᖃᖅᑐᑦ $140,445. ᑲᑎᒪᔨᑦ ᐱᓯᒪᓚᐅᖅᑐᑦ $125,000 ᐊᑐᐃᓐᓇᐅᔪᓂᒃ 

ᑐᓂᓯᐅᖅᑲᖅᑕᐅᔪᒃᓴᓂᒃ ᐊᕐᕌᒍᒋᔭᑦᑎᓐᓂ.  ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ 

ᐊᑐᓕᖁᔭᓕᐅᖅᐳᑦ ᑲᑎᒪᔨᑦ ᐊᖏᖅᓯᒪᖁᓪᓗᒋᑦ ᖄᒃᑲᓐᓂᐊᒍᑦ $52,500 ᑐᕌᖓᓪᓗᑎᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ 

ᐆᒪᔪᓂᒃ ᖃᐅᔨᓴᕈᑎᒃᓴᖏᑦ ᑮᓇᐅᔭᖁᑎᖏᑎᒍᑦ ᐱᓕᕆᐊᒃᓴᓄᑦ ᐊᕐᕌᒍᐊᓂ   2012-2013, ᑲᑎᓪᓗᒋᑦ 

ᑐᒃᓯᕋᖅᑕᐅᔪᑦ ᐅᓄᕐᓂᖃᓕᕐᖢᑎᒃ $192,945.  ᑖᒃᑯᐊ ᐱᓕᕆᐊᒃᓴᑦ ᕿᒥᕐᕈᔭᐅᓚᐅᖅᑐᑦ ᐊᑐᕐᖢᑎᒃ ᒪᓕᒐᕐᓂᒃ 

ᓇᓗᓇᐃᖅᑕᐅᓯᒪᔪᓂᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᖃᐅᔨᓴᕈᑎᒃᓴᑦ ᑮᓇᐅᔭᖁᑎᖏᑕ ᐊᑐᐊᒐᖏᓐᓂᒃ. 

ᒪᓕᒡᓗᒋᑦ ᐅᓄᕐᓂᖏᑦ ᑮᓇᐅᔭᑦ ᑐᒃᓯᕋᖅᑕᐅᔪᑦ, ᐊᔪᕐᓇᓚᐅᕐᒪᑦ ᑲᑎᒪᔨᓄᑦ ᐃᓘᓐᓇᖏᓐᓂᒃ ᑐᒃᓯᕋᖅᑕᐅᔪᓂᒃ 

ᑮᓇᐅᔭᖃᖅᑎᑦᓯᔭᕆᐊᒃᓴᖅ.  ᐊᔾᔨᖃᖏᓐᓂᖃᖅᑐᓂ -$78,906 ᒪᓕᒡᓗᒋᑦ ᐅᓄᕐᓂᖏᑦ ᑐᒃᓯᕋᖅᑕᐅᔪᑦ ($203,906) 

ᐊᒻᒪ ᐅᓄᕐᓂᖏᑦ ᑮᓇᐅᔭᑦ ᐊᑐᐃᓐᓇᐅᔪᑦ ($125,000). ᐅᖃᓚᐅᖅᑐᑦ ᑲᑎᒪᔨᑦ 

ᑮᓇᐅᔭᖃᖅᑎᑦᓯᔪᒪᑐᐃᓐᓇᕆᐊᖃᕐᓂᖏᓐᓂᒃ ᐃᓚᖏᓐᓂᒃ ᐱᓕᕆᐊᖓᓴᒃᓂᒃ ᑮᓇᐅᔭᓂᒃ ᐅᓄᖏᓐᓂᖅᓴᐅᔪᓂᒃ 

ᑮᓇᐅᔭᖃᖅᑎᑦᓯᔪᓐᓇᖁᓪᓗᒋᑦ ᐅᓄᕐᓂᖅᓴᐅᔪᓂᒃ ᐱᓕᕆᐊᒃᓴᓂᒃ. 

ᓇᐃᓈᖅᓯᒪᔪᑦ ᐱᓕᕆᐊᑦ ᓇᓗᓇᐃᖅᑕᐅᓯᒪᔪᑦ ᐊᑖᓂ:  

ᓄᑖᑦ ᖃᐅᔨᓴᕈᑎᒃᓴᓂᑦ ᑮᓇᐅᔭᓂᑦ ᑐᒃᓯᕋᖅᑕᐅᔪᑦ ᐊᕐᕌᒍᐊᓄᑦ  2012-2013  

  

ᐱᓕᕆᐊᒃ

ᓴᖅ# 

ᑕᐃᔭᐅᓂᖓ ᐅᓄᕐᓂᖏᑦ 

ᑐᒃᓯᕋᖅᑕᑦ 

ᓇᓗᓇᐃᖅᑕᐅᓯᓚᔪᑦ 

ᑮᓇᐅᔭᖅᑖᕐᕕᒃᓴᒃᑲᓐ

ᓂᖏᑦ 

244-12-

01 

ᓄᓇᓕᖕᓂ ᐋᖅᑭᒡᑕᐅᓯᒪᔪᑦ ᐅᒥᖕᒪᖕᓂᒃ 

ᓈᓴᐃᓂᖅ 
$30,000 

 

$7,500 

212-12-

01 

ᑎᓄᓕᔾᔨᕕᖕᒥ ᕿᓚᓗᒐᕕᓂᕐᓂᒃ 

ᖃᐅᔨᓴᐃᓂᖅ 
$30,000 

 

$0 



246-12-

02 

ᐅᒥᖕᒪᖕᓂᒃ ᓈᓴᐃᓂᖅ ᐊᒻᒪ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᖃᐅᔨᓴᐃᓂᖅ  

(ᓯᕗᕐᖓᒍᑦ ᖃᐅᔨᓴᐃᓂᐅᑉ 

ᑮᓇᐅᔭᖃᖅᑎᑦᓯᓂᖅ) $7,500 

 

$0 

246-12-

01 

ᐅᒥᖕᒪᖕᓂᒃ ᓈᓴᐃᓂᖅ ᐊᒻᒪ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᖃᐅᔨᓴᐃᓂᖅ $30,000 

$0 

211-12-

02 

ᕿᑭᖅᑕᕐᔪᐊᕐᒥ ᓯᒡᔭᖅᐸᓯᖕᒥ 

ᖃᓕᕋᓕᒃᓯᐅᕈᓐᓇᕐᒪᖔᑕ ᖃᐅᔨᓴᐃᓂᖅ N/A 

$15,000 

203-12-

01 

ᐃᓄᐃᓴᒡᓕᕙᓪᓕᐊᓂᖏᑦ ᑐᒃᑐᑦ 

ᖃᐅᔨᓴᖅᑕᐅᓂᖏᑦ $30,000 

$0 

211-12-

03 
ᕿᑭᖅᑕᕐᔪᐊᕐᒥ ᓇᑦᑎᕐᓂᒃ ᖃᐅᔨᓴᐃᓂᖅ 

$6,435 

$15,000 

211-12-

01 
ᕿᑭᖅᑕᕐᔪᐊᕐᒥ ᐃᖃᓗᖕᓂᒃ ᖃᐅᔨᓴᐃᓂᖅ 

$6,510 

$15,000 

ᑲᑎᓪᓗᒋᑦ $ 140,445 

 

$52,500 

ᑲᑎᑕᐃᓐᓇᕆᓗᒋᑦ 

(ᑐᒃᓯᕋᐅᑕᐅᔪᑦ ᐊᒻᒪ ᐃᒪᒋᐊᕈᑎᑦ) $192,945 

 

ᑮᓇᐅᔭᑦ ᐊᑐᐃᓐᓇᐅᔪᑦ $125,000  

ᐊᔾᔨᒌᖏᓐᓂᖏᑦ -$67,945  

 

ᒫᔾᔨ 13, 2012 

 

1. ᑲᑎᒪᒋᐊᓕᕐᓂᖅ ᐊᒻᒪ ᒪᑐᐃᖅᓯᓂᕐᒧᑦ ᑐᒃᓯᐊᕐᓂᖅ 

 

ᑲᑎᒪᓂᖅ ᒪᑐᐃᖅᑕᐅᓪᓗᓂ ᐊᒻᒪ ᒫᓇᓯ ᐊᐅᓚᕿᐊᖅ ᒪᑐᐃᖅᓯᓂᕐᒧᑦ ᑐᒃᓯᐊᕐᓂᖃᓚᐅᖅᑐᖅ. 

 

2. ᑲᑎᒪᔾᔪᑎᒃᓴᑦ: ᕿᒥᕐᕈᔭᐅᓂᖏᑦ ᓈᒻᒪᒋᔭᐅᓂᖏᓪᓗ 

 

ᒪᓇᓯ ᐊᐅᓚᕿᐊᖅ ᓅᑦᑎᒋᐊᓚᐅᖅᑐᖅ ᐊᖏᖅᑕᐅᖁᓪᓗᒋᑦ ᑲᑎᒪᔾᔪᑎᒃᓴᑦ ᐊᒻᒪ ᐲᑕ ᖃᔪᑦᑎᓐᓄᐊᖅ ᐊᖓᔪᒡᖠᖅ 

ᐊᐃᑉᐲᓪᓗᓂ.  ᐱᖁᔨᕗᖔᕈᑦ ᑲᔪᓯᔪᖅ. 



 

3. ᐊᕙᑎᓕᕆᔨᒃᑯᑦ ᑲᓇᑕᒥ 

 

a) ᒥᐊᓂᖅᓯᓂᕐᒧᑦ ᐸᕐᓇᐅᑎᖓ Barrow’s Goldeneye 

 

ᓖᓴ ᐱᕆ ᐅᓂᒃᑲᐅᓯᖃᓚᐅᖅᑐᖅ ᑎᑎᕋᖅᓯᒪᔪᓂᒃ ᐱᓪᓗᒋᑦ ᑐᒃᓯᕋᐅᑕᐅᔪᖅ ᒥᐊᓂᖅᓯᔾᔪᑎᒃᓴᓄᑦ ᐸᕐᓇᐅᑎ ᐅᑯᓄᖓ 

Barrows Golden Eye, ᐃᒪᕐᒥᐅᑕᖅ ᑎᖕᒥᐊᖅ.  ᑕᑯᒃᓴᐅᔪᑐᐊᖅ ᑕᐃᒪᐃᑦᑐᖅ ᐃᒪᕐᒥᐅᑕᖅ ᑎᖕᒥᐊᖅ ᓄᓇᕗᒥ 

ᖃᖓᑦᑕᖅᑎᑕᐅᓯᒪᔪᒃᑯᑦ ᓈᓚᐅᓯᖅᑐᐃᑎᓪᓗᒋᑦ ᓇᓗᓇᐃᖅᓯᓚᐅᖅᑐᑦ ᑕᐅᕙᓂ ᑕᑯᔭᐅᔭᕆᐅᕐᓂᕐᒪᑦ ᑕᑯᔭᐅᒐᔪᖏᑦᑐᖅ 

ᓴᓂᑭᓗᐊᕐᒥᐅᑦ ᕿᑭᖅᑕᖏᓐᓂ ᐊᒻᒪ ᓂᒋᖅᐸᓯᐊᓂ ᑲᓇᖕᓇᖓᑕ ᕿᑭᖅᑖᓘᑉ. 

 

ᐊᑖᒍᑦ ᐆᒪᔪᑦ ᐃᓄᐃᓴᓗᐊᕆᐊᖏᑦ ᐊᑦᑕᕆᔭᐅᓕᖅᑐᑦ ᐱᖁᔭᕐᔪᐊᖏᑎᒍᑦ, ᒥᓂᔅᑕ ᑎᑎᕋᕆᐊᖃᕐᒪᑦ ᒥᐊᓂᖅᓯᔾᔪᑎᑦ 

ᐸᕐᓇᐅᑎᖏᓐᓂᒃ ᐊᒻᒪ ᑐᓴᕋᓱᐊᕐᕕᒋᓗᒋᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ.  ᒥᐊᓂᖅᓯᓂᕐᒧᑦ ᐸᕐᓇᐅᑎᑦ 

ᑐᕌᒐᒃᓴᖏᑦ ᐊᒻᒪ ᑎᑭᐅᑎᒐᓱᐊᕐᓂᐊᖅᑕᖏᑦ ᓇᓗᓇᐃᖅᓯᓯᒪᕗᑦ ᐅᖓᑖᓄᑦ ᑎᓴᒪᑦ ᐊᕐᕌᒍᑦ ᐱᓕᕆᔭᐅᓂᐊᖅᑐᓂᒃ 

ᐱᐅᖅᓱᐊᑕᐅᓗᑎᒃ, ᐸᖅᑭᒡᓯᔾᔪᑎᒃᓴᓪᓗ, ᖃᐅᔨᓴᕈᑕᐅᓗᑎᒃ ᐊᒻᒪ ᓇᐅᑦᑎᖅᓱᐊᕆᔭᐅᓗᑎᒃ. 

 

ᑲᑎᒪᔨᑦ ᐃᓱᒪᓕᐅᕈᑕᐅᓂᐊᖅᑐᖅ ᐊᖏᖅᑕᐅᖁᓪᓗᒍ ᒥᐊᓂᖅᓯᔾᔪᑎᒃᓴᖏᑕ ᐸᕐᓇᐅᑎᖏᑦ ᐃᒪᕐᒥᐅᑕᑦ ᑎᖕᒥᐊᑉ 

ᑭᖑᕆᐊᖅᑕᐅᓚᐅᖅᑐᖅ ᑲᓐᖑᓇᖅᑐᒃᑯᑦ ᑲᑎᒪᓕᖅᐸᑕ 003-2012 ᑲᑎᒪᓂᕐᒥ  ᐱᓕᕆᔭᐅᓂᐊᕐᓗᓂ. 

 

4. ᐃᖃᓗᓕᕆᔨᒃᑯᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO) 

 

a)  ᑕᑯᕚᒃᓴᓂᒃ ᐊᐃᕝᕕᐊᖅᑎᑦᓯᓂᖅ ᐊᑐᕐᓗᑎᒃ ᐱᓯᒃᓯᒥᒃ. 

 

ᐊᒫᓐᑕ ᑰᕆ ᐅᓂᒃᑲᐅᓯᖃᓚᐅᖅᑐᖅ ᑐᑭᓯᑎᑦᓯᒋᐊᕈᑎᒥᒃ ᑎᑎᖅᑲᓂᒃ ᑖᒃᑯᓄᖓ ᐱᔾᔪᑎᓄᑦ.  ᑖᓐᓇ ᑐᑭᓯᑎᑦᓯᒋᐊᕈᑎ 

ᑎᑎᕋᖅᓯᒪᔪᖅ ᓇᓗᓇᐃᖅᓯᓯᒪᕗᖅ ᑐᒃᓯᕋᖅᑕᐅᓚᐅᖅᑐᒥᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 2004-

ᖑᑎᓪᓗᒍ.  ᑕᐃᑦᓱᒪᓂ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓱᒪᓕᐅᓚᐅᖅᓯᒪᖕᒪᑕ ᐊᑐᖁᔨᓇᑎᒃ ᐱᓯᒃᓯᒥᒃ 

ᑕᑯᕚᒃᓴᓂᒃ ᐊᖑᓇᓱᒋᐊᖅᑎᑦᑎᓯᒪᑎᓪᓗᒋᑦ.  

 

ᐳᐃᔨᑦ ᒪᓕᒐᖏᑦ ᐅᖃᐅᑕᐅᓚᐅᖅᑐᖅ, “ᓈᓴᐅᑎᖓ 25 ᑭᓇᑐᐃᓐᓇᖅ ᐃᒪᕐᒥᐅᑕᖅᓯᐅᕆᐊᖃᓐᖏᓚᖅ ᖁᑭᐅᑎᒥᒃ 

ᐊᑐᕐᓗᓂ, ᑭᓯᐊᓂ ᑖᓐᓇ ᖁᑭᐅᑎ ᓴᒃᑯᖏᓪᓗ ᓯᑎᓂᖅᓴᐅᒃᐸᑕ, ᓱᒃᑲᓂᖃᖅᑐᒥᒃ 1500 ᐸᐅᓐᔅ ᐃᑎᒐᖕᒧᑦ ᐊᑕᐅᓯᕐᒧᑦ 

ᐅᖓᓯᖕᓂᓕᖕᒧᑦ ᐅᕝᕙᓗ B) ᐋᖅᑭᓛᕐᓂᐅᑦ ᓴᓐᖏᓂᖃᖅᑐᖅ ᑐᖔᓂ 1500 ᐸᐅᓐᔅ ᐃᑎᒐᖕᒧᑦ ᐅᖓᓯᖕᓂᓕᖕᒧᑦ.”  

ᐃᒪᕐᒥᐅᑕᓕᕆᔨᒃᑯᑦ ᓇᓗᓇᐃᖅᓯᓚᐅᖅᑐᑦ ᐃᓱᒫᓗᒍᑎᒥᖕᓂᒃ ᐃᓯᒃᓯᒥᒃ ᐊᑐᕈᑎᒃ ᐅᓄᖅᓯᒋᐊᕋᔭᕐᒪᑕ ᐃᑭᓕᖅᑕᐅᔪᑦ 

ᐊᒻᒪ ᐊᓯᐅᔨᔭᐅᔪᑦ. 

 

ᐃᒪᕐᒥᐅᑕᓕᕆᔨᒃᑯᑦ ᐃᑲᔪᖅᑐᖅᑕᐅᔪᒪᓚᐅᖅᑐᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ.  ᐃᒪᕐᒥᐅᑕᓕᕆᔨᒃᑯᑦ 

ᐊᑐᓕᖁᔭᓕᐅᓚᐅᖅᑐᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᑐᐃᓐᓇᓕᖁᓪᓗᒋᑦ ᐃᓱᒪᓕᐅᕈᑕᐅᓚᐅᖅᓯᒪᔪᒥᒃ 

2004-ᖑᑎᓪᓗᒍ ᐊᑐᖃᑦᑕᖁᔨᓇᑎᒃ ᐱᓯᒃᓯᓂᒃ ᖁᕝᕙᓗ ᖁᑭᐅᑦᑕᐅᔭᓂᒃ ᐊᒻᒪᓗ ᒪᓕᒐᓕᐅᖁᓪᓗᒋᑦ ᓚᐃᓴᓐᓯᖏᓐᓂ 

ᐱᓯᒃᓯᒥᒃ ᐊᑐᕆᐊᖃᖏᓪᓗᑎᒃ ᐱᒋᐊᕐᕕᒋᓗᒍ 2012-ᒥ ᐊᖑᓇᓱᖕᓇᖅ. 

 

ᐃᓱᒪᓕᐅᕈᑕᐅᓂᐊᖅᑐᖅ ᑭᖑᕙᕆᐊᖅᑕᐅᓚᐅᖅᑐᖅ ᑲᓐᖑᓇᖅᑐᒃᑯᑦ 003-2012 ᑲᑎᒪᓕᖅᐸᑕ ᑲᒪᒋᔭᐅᓂᐊᕐᒪᑦ.   

 

b) Confederation Fiord ᑲᖏᖅᑐᐊᓂ ᓴᖅᑭᑉᐸᓪᓕᐊᔪᑦ ᐃᖃᓪᓕᐊᕐᓂᕐᒧᑦ ᐊᑐᖅᑕᐅᔪᑦ 

 

ᑯᕆᔅ ᓗᐃᔅ ᐃᒪᕐᒥᐅᑕᓕᕆᔨᒃᑯᓐᓂᓐᖔᖅᑐᖅ ᐅᖃᐅᓯᖃᓚᐅᖅᑐᖅ ᑕᒪᑐᒧᖓ ᐱᔾᔪᑎᒧᑦ.  ᑲᑎᒪᔨᑦ 

ᑐᓴᖅᑭᑎᑕᐅᓚᐅᖅᑐᑦ ᓇᑦᑎᕙᒃ ᐊᖑᓇᓱᒃᑐᓕᕆᔨᒃᑯᑦ ᑐᒃᓯᕋᖅᑐᑦ ᕿᑭᖅᑕᕐᔪᐊᕐᒥ ᖃᐅᔨᓴᐃᔾᔪᑎᒃᓴᒥᒃ ᓚᐃᓴᓐᓯᒥᒃ 

ᐃᖃᓪᓕᐊᕈᑕᐅᓂᐊᖅᑐᒥᒃ ᐊᒻᒪ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑐᓴᕋᓱᐊᖅᓯᒪᓕᖅᑐᑦ ᐃᓚᒋᔭᐅᔪᖁᑎᖏᓐᓂᑦ 



ᐊᒻᒪᓗ ᐃᒪᕐᒥᐅᑕᓕᕆᔨᒃᑯᓐᓂᑦ.  ᑯᕆᔅ ᓗᐃᔅ ᓇᓗᓇᐃᖅᓯᓚᐅᖅᑐᖅ ᖃᐅᔨᓴᐃᔾᔪᑕᐅᓗᓂ ᓚᐃᓴᓐᓯᐅᔪᖅ ᑐᒃᓯᕋᐅᑎ 

ᐱᖃᓯᐅᔾᔭᐅᓯᒪᓂᖓᓂ ᑐᑭᓯᑎᑦᓯᒋᐊᕈᑎᑦ ᑎᑎᖅᑲᖏᓐᓂ. 

 

ᒪᓕᒡᓗᒍ ᑐᒃᓯᕋᐅᑎᓕᐅᖅᑐᖅ, ᐃᖃᓗᖃᓪᓚᕆᖕᒪᑦ ᑕᐅᕙᓂ ᑕᓯᕐᒥ, ᐊᒻᒪ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ 

ᐅᒃᐱᕈᓱᒃᑐᑦ ᑖᓐᓇ ᑕᓯᖅ ᓂᐅᕐᕈᑎᒃᓴᓂᒃ ᐃᖃᓪᓕᐊᕐᕕᐅᔪᓐᓇᕋᔭᕐᓂᖓᓂᒃ.  ᑐᒃᓯᕋᐅᑎᐅᔪᖅ ᒪᓕᒃᓯᒪᑦᑎᐊᓚᐅᖅᑐᖅ 

ᑭᖑᓂᑦᑎᓐᓂ ᐅᓄᕐᓂᕆᖁᔭᐅᓯᒪᔪᓂᒃ ᐊᑐᓕᖁᔭᓕᐊᖑᓯᒪᔪᓂᒃ ᐃᒪᕐᒥᐅᑕᓕᕆᔨᒃᑯᓐᓂᑦ ᐊᓯᖏᓐᓄᑦ ᑕᓯᕐᓄᑦ 

ᐊᑐᒐᒃᓴᓂᒃ.  ᑖᓐᓇ ᐃᒪᐃᒐᓱᐊᖅᑐᖅ ᐊᕐᕌᒍᓄᑦ ᑕᓪᓕᒪᓄᑦ ᖃᐅᔨᓴᐃᓗᑎᒃ ᓂᐅᕐᕈᑎᓴᓕᐅᕐᕕᐅᔪᓐᓇᕐᒪᖔᑦ ᐊᒻᒪ 

ᑐᓴᒐᒃᓴᑦ ᑐᓂᔭᐅᓗᑎᒃ ᓯᕗᒧᐊᒍᓐᓇᕐᒪᖔᑦ ᓂᐅᕐᕈᑎᒃᓴᓂᒃ ᐃᖃᓗᒐᓱᐊᕐᓂᖅ ᑕᐃᑲᓐᖓᑦ ᑕᓯᕐᒥᑦ. ᒪᓕᒐᐅᔪᑦ 

ᓇᓗᓇᐃᖅᓯᓯᒪᕗᑦ ᑰᑕᖏᓐᓂ ᐊᕐᕌᒍᑦ ᑕᓪᓕᒪᑦ ᐃᓗᐊᓂ ᐊᑐᖅᑕᐅᓂᐊᖅᑐᑦ ᓄᐊᑦᓯᓗᑎᒃ ᑐᓴᒐᒃᓴᓂᒃ 

ᐃᖃᓗᒃᑕᐅᕙᓪᓕᐊᔪᓂᑦ. 

 

ᓇᓗᓇᐃᖅᓯᓚᐅᖅᑐᑦ ᑎᓴᒪᑦ ᑕᓰᑦ ᑰᖏᑦ ᐊᒃᑐᐊᖃᑎᒌᖕᓂᖏᓐᓂᒃ ᑖᓐᓇᓗ ᐃᓚᒋᔭᐅᓚᐅᖅᑐᖅ ᑐᒃᓯᕋᐅᑎᒧᑦ, ᐊᒻᒪ 

ᑲᑎᓪᓗᒋᑦ ᑐᒃᓯᕋᖅᑕᐅᔪᑦ ᐃᖃᓗᒃᑕᐅᔪᒪᓪᓗᑎᒃ 2000 kg ᐅᖁᒪᐃᓐᓂᖃᖅᑐᑦ.  ᐃᖃᓪᓕᐊᕋᔭᖅᑐᑦ ᐅᑭᐅᒃᑯᑦ 

ᕖᕝᕗᐊᕆᒥᑦ ᐄᑉᐳᒧᑦ.  ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᓚᐃᓴᓐᓯᒥᒃ ᑎᒍᒥᐊᖅᑎᐅᓂᐊᖅᑐᑦ ᐊᒻᒪ 

ᑐᑭᒧᐊᒃᑎᑦᓯᓂᐊᖅᑐᑦ ᖃᐅᔨᓴᐃᓗᑎᒃ ᐃᖃᓪᓕᐊᕐᓂᕐᒥᒃ.  ᐃᖃᓗᐃᑦ ᐊᐅᓪᓚᖅᑎᑕᐅᔪᑦ ᓄᓇᕗᑦ ᓯᓚᑖᓄᑦ 

ᖃᐅᔨᓴᖅᑕᐅᖃᑦᑕᕐᓂᐊᖅᑐᑦ ᑲᓇᑕᒥ ᓂᕿᓂᒃ ᖃᐅᔨᓴᐃᔨᓄᑦ ᐊᒻᒪ ᐊᓯᖏᑦ ᐃᖃᓗᓕᕆᓂᕐᒧᑦ ᐱᖁᔭᕐᔪᐊᑦ ᐊᒻᒪ 

ᒪᓕᒐᕋᓛᖏᑦ ᐊᑐᖅᑕᐅᖃᑦᑕᕐᓂᐊᖅᑐᑦ. 

 

ᒋᓕᓐ ᐅᐃᓕᐊᒻᒪᔅ ᓄᓇᕗᑦ ᑐᓐᖓᕕᒃᑯᓐᓂᓐᖔᖅᑐᖅ, ᖃᐃᖅᑯᔭᐅᓚᐅᖅᑐᖅ ᓂᓪᓕᖁᔭᐅᓪᓗᓂ.  ᐅᖃᓕᒫᓚᐅᖅᑐᖅ 

ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ ᑎᑎᖅᑲᖓᓂᒃ ᐅᓪᓗᖃᖅᑐᒥᒃ ᒫᔾᔨ 12, 2012, ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ 

ᐅᖃᓚᐅᖅᑐᑦ ᐊᖏᖃᑎᖃᖏᓐᓂᖏᓐᓂᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐊᑐᖁᓐᖏᑕᖏᓐᓂᒃ ᒥᐊᓂᖅᓯᔾᔪᑎᑦ 

ᐸᕐᓇᐅᑎᖏᓐᓂᒃ  ᐊᖏᖅᓯᔾᔪᑕᐅᕙᒃᑐᑦ ᖃᐅᔨᓴᐃᓗᑎᒃ ᐃᖃᓪᓕᐊᕐᓂᕐᒧᑦ. 

  

ᑖᓐᓇ ᑲᑎᒪᔾᔪᑎᒃᓴᖅ ᐃᓕᔭᐅᓚᐅᖅᑐᖅ ᑲᓐᖑᓇᖅᑐᒃᑯᑦ ᑲᑎᒪᓂᖃᓕᖅᐸᑕ 003-2012 ᐱᓕᕆᔭᐅᓂᐊᕐᓗᓂ. 

 

c) ᐊᓯᔾᔨᖅᑕᐅᓂᖓ ᑭᖑᒃᐸᖕᓂᐊᕐᕕᐅᑉ ᑕᐅᔭᐅᓂᖓ ᑭᖑᒃᐸᖕᓂᐊᕐᕕᒃ 2-ᒥ 

 

ᓵᓚᑦ ᓵᑭ ᐃᒪᕐᒥᐅᑕᓕᕆᔨᒃᑯᑦ ᑕᒪᑐᒧᖓ ᐅᓂᒃᑳᖃᓚᐅᖅᑐᖅ.  ᓇᓗᓇᐃᖅᓯᓚᐅᖅᑐᖅ ᐱᖃᓯᐅᔾᔨᓯᒪᓂᖓᓂᒃ 

ᑭᖑᒃᐸᖕᓂᐊᕐᕕᒃ 2-ᒥᒃ ᑲᓇᖕᓇᖅᐸᓯᐊᓂ 63W.  ᑲᑎᓪᓗᒋᑦ ᑭᖑᒃᐸᒃᑕᐅᔪᓐᓇᖅᑐᑦ ᑭᒡᓕᖓ ᓱᕐᕋᒃᑕᐅᓯᒪᖏᒻᒪᑦ 

1999-ᒥᓂᑦ, ᐊᕐᕌᒍᒥ ᑕᐃᑦᓱᒪᓂ ᖃᐅᔨᓴᕈᑕᐅᓚᐅᖅᓯᒪᔪᖅ.  ᑲᑎᓐᖓᔪᑦ ᑭᖑᒃᐸᒃᑕᐅᔪᓐᓇᖅᑐᑦ ᑭᒡᓕᖓ 

ᑎᑭᐅᑎᔭᐅᓚᐅᖅᓯᒪᖏᑦᑐᑦ. 

 

ᐃᒪᕐᒥᐅᑕᓕᕆᔨᒃᑯᑦ ᐊᐱᕆᓚᐅᖅᑐᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐊᖏᖅᑕᐅᔪᒪᓪᓗᑎᒃ 

ᐊᓯᔾᔨᖅᑕᐅᔪᒪᓂᖓ ᖃᐅᔨᓴᐃᓗᑎᒃ ᑭᖑᒃᐸᖕᓂᐊᕐᕕᖕᒥᑦ ᓂᐅᕐᕈᑎᒃᓴᓄᑦ ᑭᖑᒃᐸᖕᓂᐊᕐᕕᓐᖑᕐᓗᓂ.  

ᐃᒪᕐᒥᐅᑕᓕᕆᔨᒃᑯᑦ ᐅᖃᖃᑎᖃᓚᐅᖅᑐᑦ ᑲᓇᑕᒥ ᑭᒡᓕᓯᓂᐊᖅᑎᑦ ᐅᖃᐅᔾᔨᒋᐊᖅᑎᑦ ᑎᑎᕋᕐᕕᖓᑦᑕ ᕿᒥᕐᕈᓇᒡᖢᑎᒃ 

ᐅᓂᒃᑳᓕᐊᕆᓚᐅᖅᑕᖓᓐᓄᑦ ᐊᒻᒪ ᓇᐃᓈᕐᓗᒍ ᓇᓗᓇᐃᖅᓯᓚᐅᖅᑐᑦ ᐊᑐᓂ ᕿᒥᕐᕈᔭᐅᔭᕇᖅᓯᒪᓂᖏᓐᓂᒃ, 

ᑕᑯᒃᓴᐅᑎᑦᓯᓪᓗᑎᒡᓗ ᑭᖑᒃᐸᖕᓂᐊᕐᕕᐅᖃᑦᑕᕐᓂᖓᓂᒃ 2 ᐳᓴᓐᒥᒃ ᑭᓯᐊᓂᓕ ᐱᔪᓐᓇᕋᔭᖅᐸᓪᓚᐃᔪᑦ 11%-ᒥᒃ. 

 

ᐃᒪᕐᒥᐅᑕᓕᕆᔨᒃᑯᑦ ᐅᖃᓚᐅᕐᒥᔪᑦ ᐅᓂᒃᑳᖅᓯᒪᓕᕐᓂᖏᓐᓂᒃ ᐅᑭᐅᖅᑕᖅᑐᕐᒥ ᑭᖑᒃᐸᖕᓂᐊᕐᓂᕐᒧᑦ ᐅᖃᐅᔾᔨᒋᐊᖅᑎᑦ 

ᑲᑎᒪᔨᕋᓛᖏᓐᓄᑦ ᒪᓐᑐᕆᐊᒥ ᐊᒻᒪ ᐅᓂᒃᑳᓕᐅᖅᓯᒪᓪᓗᑎᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᖏᓐᓄᑦ.  

ᓇᓗᓇᐃᖅᓯᓚᐅᕐᒥᔪᑦ ᐊᒃᑐᖅᑕᐅᓯᒪᔪᓂᒃ ᓱᓕ ᐅᖃᖃᑎᖃᖅᓯᒪᖏᓐᓂᖏᓐᓂᒃ. 

 

ᑕᒪᑐᒧᖓ ᐃᓱᒪᓕᐅᕈᑎᒃᓴᖅ ᐃᓕᔭᐅᓚᐅᖅᑐᖅ ᑲᓐᖑᓇᖅᑐᒃᑯᑦ 003-2012 ᑲᑎᒪᓂᖃᓕᖅᐸᑕ ᑲᒪᒋᔭᐅᓂᐊᕐᓗᓂ. 

 

5. ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᑲᑎᒪᔾᔪᑎᒃᓴᖏᑦ ᐊᒻᒪ ᐃᓱᒪᓕᐅᕈᑎᒃᓴᖏᑦ 



a) ᐃᑭᓕᖅᑕᐅᔪᑦ ᐊᒻᒪ ᐊᓯᐅᔨᔭᐅᔪᓄᑦ ᐃᓕᓐᓂᐊᓯᓐᓈᑦ ᑲᑎᒪᓂᖅ 

 

ᐋᑕᒻ ᓯᓇᐃᑦᒥᓗ ᐅᓂᒃᑲᐅᓯᖃᓚᐅᖅᑐᖅ ᑕᒪᑐᒥᖓ.  ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ 

ᐊᖏᖅᑕᐅᒐᓱᐊᓚᐅᖅᑐᑦ ᑲᑎᒪᔨᓂᑦ ᐃᓕᓐᓂᐊᓯᓐᓈᑦ ᑲᑎᒪᖁᓪᓗᒋᑦ ᐃᑭᓕᖅᑕᐅᔪᓄᑦ ᐊᒻᒪ ᐃᓯᐅᔨᔭᐅᔪᓄᑦ.  

ᓇᓗᓇᐃᖅᓯᓚᐅᖅᑐᑦ ᐊᐅᓚᑦᓯᔨᐅᖃᑎᒌᖑᔪᑦ ᑲᑎᒪᓚᐅᕐᓂᖏᓐᓂᒃ ᐋᑐᐊᒥ ᕖᕝᕗᐊᕆ 6 ᐊᒻᒪ 7-ᒥ 

ᐅᖃᐅᑕᐅᖁᓪᓗᒍ ᑎᑎᕋᖅᑕᐅᕐᖓᖅᓯᒪᔪᑦ ᐊᓪᓚᓐᖑᐊᓂᒃ ᕿᓚᓗᒐᖅᓯᐅᕐᓂᕐᒧᑦ ᒥᐊᓂᖅᓯᔾᔪᑎᒃᓴᑦ ᐸᕐᓇᐅᑎᖏᓐᓂ 

ᑕᐃᑲᓂ ᐅᖃᐅᑕᐅᓪᓚᕆᓚᐅᖅᑐᑦ ᐃᑭᓕᖅᓯᓂᖅ ᐊᒻᒪ ᐊᓯᐅᔨᓂᕐᒧᑦ. 

 

ᐊᑐᓕᖁᔭᓕᐅᓚᐅᖅᑐᑦ $100,000-ᓂᒃ ᑐᓂᓯᖁᓪᓗᒋᑦ ᐊᑐᖅᑕᐅᓂᐊᖅᑐᒥᒃ ᐃᓕᓐᓂᐊᓯᓐᓈᑦ ᑲᑎᒪᔾᔪᑕᐅᓗᓂ 

ᐱᔾᔪᑕᐅᓗᑎᒃ ᐃᑭᓕᖅᓯᓂᖅ ᐊᒻᒪ ᐊᓯᐅᔨᖃᑦᑕᕐᓂᖅ ᐊᒻᒪ ᒪᓕᒃᓯᒪᓂᐊᕐᓗᓂ ᓴᖅᑭᑕᐅᓂᖏᓐᓂᒃ ᐱᔭᕆᐊᑭᒡᓕᑎᑦᓯᔨᑦ 

ᑲᑎᒪᔨᖏᓐᓂᒃ. ᐃᓱᒪᓕᐅᕈᑎᒃᓴᖅ ᐃᓕᔭᐅᓚᐅᖅᑐᖅ ᑲᓐᖑᓇᖅᑐᒃᑯᑦ ᑲᑎᒪᓕᖅᐸᑕ 003-2012-ᒥ ᑲᒪᒋᔭᐅᓂᐊᕐᓗᓂ. 

 

b) ᐊᕕᒐᒃᓴᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᕿᒥᕐᕈᔭᐅᓂᖏᑦ 

 

ᐋᑕᒻ ᓯᓇᐃᑦᒥᓗ ᑕᒪᑐᒧᖓ ᐅᓂᒃᑲᐅᓯᖃᓚᐅᖅᑐᖅ.  ᓇᓗᓇᐃᖅᓯᓚᐅᖅᑐᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᕿᒥᕐᕈᓇᒋᐊᖃᕐᓂᖏᓐᓂᒃ ᒫᓐᓇᐅᔪᖅ ᐊᑐᖅᑕᐅᔪᓂᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ ᐊᕐᕕᒐᒃᓴᓄᑦ 

ᑐᓐᖓᕕᒋᓗᒋᑦ ᐃᓱᒪᓕᐅᕈᑎᒋᔭᐅᓚᐅᖅᓯᒪᔪᖅ 2009-ᖑᑎᓪᓗᒍ, ᐊᒻᒪ ᐊᑐᓕᖁᔭᓕᐅᓚᐅᖅᑐᑦ ᒫᓐᓇᐅᔪᖅ 

ᐊᑐᖅᑕᐅᔪᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᐊᑐᖅᑕᐅᖁᓪᓗᒋᑦ ᐊᕐᕌᒍᖏᓐᓄᑦ 2012 ᐊᒻᒪ 2013 

ᐊᕐᕕᖕᓂᐊᕐᓇᕐᒧᑦ.   

 

ᑕᐃᒪᓕ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᖏᖅᓯᒃᐸᑕ ᑎᑎᖅᑲᑎᒍᑦ ᐅᓂᒃᑳᓂᒃ 

ᐃᒪᕐᒥᐅᑕᓕᕆᔨᒃᑯᓐᓂᓐᖔᖅᑐᓂᒃ ᐊᒻᒪ ᐅᖃᐅᓯᒃᑯᑦ ᐅᓂᒃᑲᐅᓯᐅᔪᑦ ᓄᓇᕗᑦ ᑐᓐᖓᕕᒃᑯᓐᓂᑦ, 

ᐋᖅᑭᒋᐊᕆᐊᑐᓂᐊᖏᑦᑐᖅ 2009-ᒥ ᐃᓱᒪᓕᐅᕈᑕᐅᓚᐅᖅᓯᒪᔪᖅ. 

 

ᒋᓕᓐ ᐅᐃᓕᐊᒻᔅ ᓄᓇᕗᑦ ᑐᓐᖓᕕᒃᑯᓐᓂᓐᖔᖅᑐᖅ ᐅᓂᒃᑳᖁᔭᐅᓚᐅᖅᑐᖅ ᐅᓂᒃᑳᓕᐊᒧᑦ.  ᓇᓗᓇᐃᖅᓯᓚᐅᖅᑐᑦ 

ᓄᓇᕗᑦ ᑐᓐᖓᕕᒃᑯᑦ ᑎᑎᕋᖅᐸᓪᓕᐊᓇᓱᐊᓕᕐᓂᖏᓐᓂᒃ ᐊᑑᑎᖃᕐᓂᖓᓂᒃ ᐱᒋᐊᕐᓂᖓᓂ ᐊᒻᒪ ᑐᒡᓕᐊᓂ 

ᑐᖁᑦᑎᔾᔪᑎᒃᓴᐅᔪᓂᒃ ᐊᒻᒪ ᐊᑐᓕᖅᑐᑦ ᑭᒡᓕᓯᓂᐊᖅᑎᑦ ᑐᓴᒐᒃᓴᖏᓐᓂᒃ ᐱᓪᓗᒋᑦ ᐊᕐᕖᑦ ᖃᓄᐃᓕᖓᓂᕆᔭᖏᑦ.  

ᓄᓇᕗᑦ ᑐᓐᖓᕕᒃᑯᑦ ᑕᑯᖏᑦᑐᑦ ᐊᖏᖃᑎᒌᒍᑎᒃᓴᒥᒃ ᒫᓐᓇᐅᔪᖅ ᐊᑯᑭᑦᑐᕐᒥᐅᓄᑦ ᐅᕝᕙᓗ ᓄᓇᕕᖕᒥᐅᓄᑦ. 

 

ᐃᓱᒪᓕᐅᕈᑎᒃᓴᖅ ᐃᓕᔭᐅᓚᐅᖅᑐᑦ ᑲᓐᖑᓇᖅᑐᒃᑯᑦ 003-2012-ᒥᒃ ᑲᑎᒪᓕᖅᐸᑕ ᑲᒪᒋᔭᐅᓂᐊᕐᓗᓂ. 

 

c) ACCWM ᑐᒃᑐᓂᒃ ᒥᐊᓂᖅᓯᓂᕐᒧᑦ ᐸᕐᓇᐅᑎᑦ ᑐᓴᒐᒃᓴᖅ (ᐅᖃᐅᓯᒃᑯᑦ ᑎᑎᖅᑲᑎᒎᖏᑦᑐᖅ) 

 

ᐋᑕᒻ ᓯᓇᐃᑦᒥᓗ ᑕᒪᑐᒧᖓ ᐅᖃᐅᓯᖃᓚᐅᖅᑐᖅ ᐅᓂᒃᑳᒧᑦ.  ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ ᐃᑲᔪᖃᑎᒌᖕᓂᕐᒧᑦ 

ᐆᒪᔪᑦ ᒥᐊᓂᕆᔭᐅᓂᖏᓐᓄᑦ ᐱᓕᕆᐊᖃᖃᑦᑕᕐᒪᑕ Bluenose ᑲᓇᖕᓇᖓᓂ ᐊᒻᒪ ᐱᖓᖕᓇᖓᓂ Cape Bathurst 

ᑐᒃᑐᖏᓐᓂ.  ᑲᑎᒪᔨᕋᓛᑦ ᓴᖅᑭᑦᑎᓚᐅᖅᑐᑦ ᑐᑭᓯᒪᖃᑎᒌᖕᓂᕐᒧᑦ ᐊᖏᖃᑎᒌᒍᑎᒥᒃ ᐊᑯᓐᓂᐊᓂ 8-ᖑᔪᑦ ᑲᑎᒪᔨᐅᔪᑦ 

ᐊᔾᔨᒌᖏᑦᑐᑦ ᐊᒻᒪ ᒪᓕᒡᓗᒋᑦ ᑐᑭᓯᒪᖃᑎᒌᖕᓂᕐᒧᑦ ᐊᖏᖃᑎᒋᒍᑎᑦ, ᒥᐊᓂᖅᓯᔾᔪᑎᑦ ᐸᕐᓇᐅᑎᖏᑦ 

ᓴᖅᑭᑕᐅᓚᐅᖅᓯᒪᕗᑦ ᐱᒋᐊᓕᓵᖅᑎᓪᓗᒍ 2009.   

 

ᐄᑉᐳ 2011-ᖑᑎᓪᓗᒍ, ᑲᑎᒪᔨᕋᓛᑦ ᑲᑎᒪᓚᐅᖅᑐᑦ ᑭᖑᓪᓕᖅᐹᒥ ᕿᒥᕐᕈᓂᐊᕐᓗᑎᒃ ᐊᒻᒪᓗ ᕿᑎᕐᒥᐅᑦ ᐆᒪᔪᓕᕆᔨᑦ 

ᑲᑎᒪᔨᖏᑦ ᐊᒻᒪ ᖁᕐᓗᖅᑐᕐᒥ ᐊᖑᓇᓱᒃᑐᓕᕆᔨᑦ ᑐᒃᓯᕋᓚᐅᖅᑐᑦ ᑐᓴᕆᐊᕐᕕᐅᔪᒪᓪᓗᑎᒃ.  ᓄᓇᕗᑦ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᑐᓴᕋᓱᐊᕐᓂᖃᓚᐅᖅᑐᑦ ᐋᒡᒌᓯ 2011-ᖑᑎᓪᓗᒍ ᖁᕐᓗᖅᑐᕐᒥ ᐊᒻᒪ ᑐᓂᓯᓚᐅᖅᑐᑦ 

ᓇᐃᓈᖅᓯᒪᔪᓂᒃ ᐅᓂᒃᑳᓕᐊᓂᒃ ᑐᓴᕋᓱᐊᕐᓂᖃᓚᐅᖅᑎᓪᓗᒋᑦ. 

 



ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐅᖃᐅᓯᒃᓴᓂᒃ ᑐᓂᓯᓚᐅᖅᑐᑦ ACCWM -ᑯᓐᓄᑦ 

ᐃᓱᒪᒃᓴᖅᓯᐅᕈᑕᐅᖁᓪᓗᒍ ᑭᖑᓪᓕᖅᐹᒥ ᐋᖅᑭᒡᑕᐅᓂᒃᓴᖓ ᒥᐊᓂᖅᓯᔾᔪᑎᑦ ᐸᕐᓇᐅᑎᖏᑦ.  ᓂᕆᐅᓚᐅᖅᓯᒪᔪᑦ 

ᑕᐃᑦᓱᒪᓂ, ᐊᖏᖅᑕᐅᓂᐊᖅᑐᒋᓪᓗᒋᑦ ᑲᑎᒪᔨᓄᑦ ᑎᓯᐱᕆ 2011-ᖑᑎᓪᓗᒍ, ᑭᓯᐊᓂᓕ ᐅᖓᕙᕆᐊᖅᑕᐅᓚᐅᕐᒪᑦ 

ᑐᒃᓯᕋᖅᑕᐅᔪᖅ ᕿᑎᖓᓄᑦ ᕖᕝᕗᐊᕆ 2012.   

 

ᑕᐃᑦᓱᒪᓂ ᑐᓴᖅᑎᑕᐅᑎᓪᓗᒋᑦ, ᑲᑎᒪᓂᒃᓴᖃᓚᐅᖅᑐᑦ ᐄᑉᐳ 22012-ᒧᑦ.  ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ 

ᐃᖅᑲᓇᐃᔭᖅᑎᖏᑦ ᑐᓴᖅᑎᑦᓯᓚᐅᖅᑐᑦ ᑲᑎᒪᔨᕋᓛᓂᒃ ᐊᑐᖅᑕᐅᔭᕆᐊᖃᖅᑐᓂᒃ ᒥᐊᓂᖅᓯᔾᔪᑎᑦ ᐸᕐᓇᐅᑎᖏᑦ 

ᑐᓂᔭᐅᓂᐊᖅᑎᓪᓗᒋᑦ ᑲᑎᒪᔨᓄᑦ ᐃᓱᒪᓕᐅᕈᑕᐅᓂᐊᕐᓗᑎᒃ. 

 

d)  ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᐃᓕᓐᓂᐊᓯᓐᓈᑦ ᑲᑎᒪᓂᕐᒧᑦ ᑐᓴᒐᒃᓴᖅ (ᐅᖃᐅᓯᒃᑯᑦ 

ᑎᑎᖅᑲᑎᒎᖏᑦᑐᖅ) 

 

ᐋᓇ ᒪᒋᐅᕋ ᐅᓂᒃᑲᐅᓯᖃᓚᐅᖅᑐᖅ ᑲᑎᒪᔨᓄᑦ ᑕᒪᑐᒧᖓ.  ᑲᑎᒪᔨᑦ ᐃᓕᓐᓂᐊᓯᓐᓈᑦ ᑲᑎᒪᑎᑦᓯᓚᐅᖅᑐᑦ 

ᑐᓂᓯᐅᖅᑲᐃᓂᕐᒧᑦ ᐊᑐᐊᒐᕐᒥᒃ ᐃᖃᓗᖕᓂ ᕖᕝᕗᐊᕆ 16 ᐊᒻᒪᓗ 17, 2012-ᖑᑎᓪᓗᒍ.  ᑭᖑᓪᓕᖅᐹᒥ 

ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᐊᑐᐊᒐᖅ ᐊᖏᕈᑕᐅᓚᐅᖅᓯᒪᔪᖅ 2007-ᖑᑎᓪᓗᒍ.  ᑕᐃᒪᓐᖓᓂᑦ, 

ᐋᖅᑭᒋᐊᕈᑎᖃᖃᑦᑕᖅᓯᒪᕗᑦ ᐊᑐᐊᒐᕐᒧᑦ ᐃᖅᑲᓇᐃᔭᖅᑎᓂᑦ ᐱᒋᐊᕐᓗᒍ 2010-ᒥᑦ.  ᐊᒻᒪᓗ, ᐅᑭᐊᒃᓵᖓᓂ 2011 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᓴᖅᑭᑦᑎᓚᐅᖅᑐᑦ ᐱᔭᕆᐊᑭᒡᓕᑎᑦᓯᔨᑦ ᑲᑎᒪᔨᖏᓐᓂᑦ ᐃᖅᑲᓇᐃᖅᓯᓂᐊᕐᒪᑕ 

ᐋᖅᑭᒋᐊᕈᑎᖏᓐᓂᒃ ᑖᒃᑯᐊ ᐊᑐᐊᒐᐃᑦ. 

 

ᐊᖏᓂᖅᐹᖑᔪᑦ ᐊᓯᔾᔨᕈᑕᐅᓂᐊᖅᑐᑦ ᑐᓂᓯᐅᖅᑲᐃᓂᕐᒧᑦ ᐊᑐᐊᒐᓂ ᓇᓗᓇᐃᖅᑕᐅᓚᐅᖅᑐᑦ ᐅᑯᐊᖑᕗᑦ: 1) 

ᐊᕐᕌᒍᑕᒫᒥᑦ ᑎᑭᓪᓗᒍ ᐊᕐᕌᒍᓄᑦ ᐊᑕᐅᓯᐅᖏᑦᑐᓂᒃ ᐃᖃᓪᓕᐊᒐᒃᓴᓂᒃ ᑐᓂᓯᖃᑦᑕᕐᓂᖅ, 2) ᐋᖅᑭᒋᐊᖅᑕᐅᓂᖏᑦ 

ᒪᓕᒐᖅᑎᒍᑦ ᐋᖅᑭᒋᐊᕆᐊᖃᖅᑐᑦ ᑎᒍᒥᐊᖅᑎᐅᔪᓂᒃ ᐃᖃᓪᓕᐊᒐᒃᓴᓂᒃ, 3) ᐊᓯᔾᔨᖅᑕᐅᓪᓗᑎᒃ ᓇᓗᓇᐃᖅᓯᔾᔪᑎᓂᒃ 

ᐅᓂᒃᑳᓕᐅᖃᑦᑕᕐᓂᖅ, 4) ᓄᒃᑎᕆᓂᕐᒧᑦ ᒪᓕᒐᖏᑦ ᐊᒻᒪ ᑰᑕᓂᒃ ᓇᐃᓴᐃᓂᕐᒧᑦ ᒪᓕᒐᖏᑦ ᐊᒻᒪᓗ 5) ᐲᖅᑕᐅᓂᖏᑦ 

ᒥᑭᑦᑑᑎᑦ ᐅᒥᐊᑦ. 

 

ᐋᖅᑭᒋᐊᕈᑕᐅᔪᑦ ᕿᒥᕐᕈᔭᐅᓂᐊᖅᑐᑦ ᐃᖃᓪᓕᐊᒐᒃᓴᓂᒃ ᑐᓂᔭᐅᓯᒪᔪᓄᑦ ᐊᒻᒪ ᐅᑎᖅᑎᑕᐅᓂᐊᕐᓗᑎᒃ 

ᐱᔭᕆᐊᑭᒡᓕᑎᑦᓯᔨᑦ ᑲᑎᒪᔨᖏᓐᓄᑦ ᕿᒥᕐᕈᓇᒃᑕᐅᓂᐊᕐᒪᑕ ᐊᒻᒪ ᐃᓕᖃᓯᐅᔾᔭᐅᓗᑎᒃ ᐅᖃᐅᓯᒃᓴᑦ ᐃᓚᒋᐊᕈᑎᑦ, ᐊᒻᒪ 

ᑐᕌᒐᒃᓴᖃᖅᑐᑦ ᑲᑎᒪᔨᓄᑦ ᕿᒥᕐᕈᔭᐅᓂᐊᕐᓗᑎᒃ ᐊᒻᒪ ᐊᖏᖅᑕᐅᓂᐊᕐᓗᑎᒃ ᐃᓱᓕᓕᖅᐸᑦ ᐄᑉᐳ ᐅᕝᕙᓗ 

ᐱᒋᐊᓕᓵᖅᑎᓪᓗᒍ ᒪᐃ 2012. 

 

e) ᐊᓪᓚᓐᖑᐊᓂᒃ ᕿᓚᓗᒐᕐᓂᒃ ᒥᐊᓂᖅᓯᓂᕐᒧᑦ ᑐᓴᒐᒃᓴᖅ (ᐅᖃᐅᓯᒃᑯᑦ ᑎᑎᖅᑲᑎᒎᖏᑦᑐᖅ) 

 

ᐋᑕᒻ ᓯᓇᐃᑦᒥᓗ ᐅᖃᐅᓯᖃᓚᐅᖅᑐᖅ ᑐᓴᒐᒃᓴᓂᒃ ᑲᑎᒪᔨᓄᑦ.  ᑲᑎᒪᓂᖃᓚᐅᖅᑐᑦ ᐊᑯᓐᓂᐊᓂ ᕖᕝᕗᐊᕆ 6 ᐊᒻᒪ 7 

ᐋᑐᐊᒥ ᑲᑎᒪᔭᖅᑐᖃᑕᐅᓯᒪᔪᑦ ᕿᒥᕐᕈᓇᓚᐅᖅᑐᑦ ᐱᖓᔪᖓᓐᓂ ᑎᑎᕋᖅᑕᐅᓯᒪᓕᖅᑐᓂᒃ ᑲᑎᓐᖓᔪᑦ 

ᐃᒪᕐᒥᐅᑕᖅᓯᐅᕐᓂᕐᒧᑦ ᒥᐊᓂᖅᓯᔾᔪᑎᑦ ᐸᕐᓇᐅᑎᖏᓐᓂᒃ ᐊᑐᖅᑕᐅᓂᐊᖅᑐᑦ ᐊᓪᓚᓐᖑᐊᓄᑦ ᕿᓚᓗᒐᕐᓄᑦ.  

ᑲᑎᒪᑎᓪᓗᒋᑦ ᓴᖅᑭᑦᑎᓚᐅᖅᑐᑦ ᓄᓇᕗᑦ ᑐᓐᖓᕕᒃ ᑎᒥᖓᑦ ᐊᖏᖃᑎᖃᖏᓐᓂᖏᓐᓂᒃ ᒫᓐᓇ ᐊᑐᖅᑕᐅᔪᓂᒃ 

ᒪᓕᒐᖅᑎᒍᑦ ᐃᖏᕐᕋᓂᐅᕙᒃᑐᓂᒃ.  ᓄᓇᕗᑦ ᑐᓐᖓᕕᒃ ᑎᒥᖓᑦ ᑐᒃᓯᕋᓚᐅᖅᑐᑦ ᐅᖃᐅᓯᕆᓯᒪᔭᖏᑦ ᐲᖅᑕᐅᖁᓪᓗᒋᑦ, 

ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᑕᒪᑐᒧᖓ ᐊᖏᖃᑎᖃᓚᐅᖅᑐᑦ. 

 

ᓇᓗᓇᐃᖅᓯᓚᐅᖅᑐᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐅᐸᒍᑎᓯᒪᔪᑦ, ᑖᒃᑯᐊ 

ᐊᐅᓚᑦᓯᔨᐅᖃᑎᒌᖑᔪᑦ, ᐱᓗᐊᖅᑐᒥᒃ ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᓄᓇᕗᑦ ᑐᓐᖓᕕᒃᑯᑦ, 

ᐃᓱᒪᒃᓴᖅᓯᐅᕈᑎᖃᕆᐊᖃᕐᓂᖏᓐᓂᒃ ᑐᒃᓯᕋᐅᑕᐅᔪᓂᒃ ᐊᑐᕆᐊᖃᖏᑦᑐᓄᑦ ᒪᓕᒐᖏᓐᓂᒃ ᐊᒻᒪ ᑭᒡᓕᖏᓐᓂᒃ.  

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᓇᓗᓇᐃᖅᓯᓚᐅᕐᒥᔪᑦ ᑲᑎᒪᔨᑦ ᐊᖏᖅᓯᒐᔭᕐᓂᖏᓐᓂᒃ 

ᑲᑎᓐᖓᔪᑦ ᐃᒪᕐᒥᐅᑕᖅᓯᐅᓂᕐᒧᑦ ᐸᕐᓇᐅᑎᖏᓐᓂᒃ. ᐃᓱᒪᓪᓗᑎᒃ ᑖᒃᑯᐊ ᐸᕐᓇᐅᑎᐅᔪᑦ 



ᐃᖅᑲᓇᐃᖅᑕᐅᔭᕆᐊᒡᖠᓂᖏᓐᓂᒃ, ᑐᓴᕋᓱᐊᕐᓂᖃᕐᓂᕐᒧᑦ ᐸᕐᓇᐅᑎᖃᖅᑐᑦ ᐱᓇᓱᐊᕈᓯᕐᓂ ᐊᒡᒋᖅᑐᓂ.  ᓄᓇᕗᑦ 

ᑐᓐᖓᕕᒃᑯᑦ ᑎᒥᖓᑦᑕ ᑭᒡᒐᖅᑐᖅᑎᖓ ᐅᖃᐅᓯᖃᓚᐅᖅᑐᖅ ᐱᒻᒪᕆᐅᓂᖓᓂᒃ ᓄᓇᓕᖕᓄᑦ ᑐᓴᕋᓯᐊᕐᓂᐅᔪᖅ. 

 

f)   ᑕᑯᕚᒃᓴᓂᒃ ᐊᐃᕝᕕᐊᖅᑎᑦᓯᓂᕐᒧᑦ ᑐᓴᒐᒃᓴᖅ (ᐅᖃᐅᓯᒃᑯᑦ ᑎᑎᖅᑲᑎᒎᖏᑦᑐᖅ) 

 

ᐋᑕᒻ ᓯᓇᐃᑦᒥᓗ ᑕᒪᑐᒧᖓ ᐅᖃᐅᓯᖃᓚᐅᖅᑐᖅ ᑲᑎᒪᔨᓄᑦ, ᐊᒻᒪ ᐅᖃᓚᐅᖅᑐᖅ ᓄᓇᕗᑦ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ, ᐃᖅᑲᓇᐃᔮᖃᖅᓯᒪᓕᕐᓂᖏᓐᓂᒃ ᐋᖅᑭᒋᐊᕈᑎᒃᓴᖓᓂᒃ ᐊᑐᐊᒐᐅᑉ, ᐊᒻᒪ 

ᕿᒥᕐᕈᔭᐅᓚᐅᖅᑐᖅ ᒪᓕᒐᕐᓂᐊᖅᑎᒧᑦ.  ᑕᐃᒪᓕ ᑎᑎᕋᕐᕕᖕᒥ ᕿᒥᕐᕈᓂᐅᔪᖅ ᐃᖅᑲᓇᐃᖅᑕᐅᑐᐊᖅᐸᑦ, 

ᐊᐅᓚᑦᓯᔨᐅᖃᑎᒌᑦ ᐊᒻᒪᓗ ᓄᓇᓕᖕᓂ ᐊᖑᓇᓱᒃᑐᓕᕆᔨᑦ ᐊᒡᒍᖅᑐᖅᓯᒪᓂᕐᒥᓗ ᐆᒪᔪᓕᕆᔨᑦ ᑎᒥᖏᑦ 

ᕿᒥᕐᕈᓇᖁᔭᐅᓗᑎᒃ ᑐᒃᓯᕋᕐᕕᐅᒐᔭᖅᐳᑦ. 

 

ᓇᓗᓇᐃᖅᓯᓚᐅᖅᑐᑦ ᐊᑐᖅᑕᐅᑐᐃᓐᓇᑲᐃᓐᓇᖅᑑᓪᓗᓂ ᐊᑐᐊᒐᕆᔭᐅᓕᓚᐅᖅᓯᒪᓂᖓᓂᒃ ᐊᕐᕌᒍᐊᓂᑦ 1999-ᒥᓂᑦ 

ᐊᑐᖅᑕᐅᓪᓗᑎᒃ.   

 

g) ᑭᓐᖓᐃᑦ ᑲᖏᖅᑐᐊᓂ ᑐᓴᒐᒃᓴᖅ (ᐅᖃᐅᓯᒃᑯᑦ ᑎᑎᖅᑲᑎᒎᖏᑦᑐᖅ) 

 

ᐋᑕᒻ ᓯᓇᐃᑦᒥᓗ ᐅᖃᐅᓯᖃᓚᐅᖅᑐᖅ ᑖᒃᑯᓂᖓ ᑐᓴᒐᒃᓴᓂᒃ. ᓯᑎᐱᕆ 2011-ᖑᑎᓪᓗᒍ ᑲᑎᒪᔨᑦ 

ᑎᑎᕋᓚᐅᖅᓯᒪᖕᒪᑕ ᐃᒪᕐᒥᐅᑕᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᒻᒪ ᑐᒃᓯᕋᐅᑎᓕᐅᓚᐅᖅᑐᑦ ᓯᕗᒧᐊᒍᑕᐅᖁᓪᓗᒍ ᑭᓐᖓᐃᑦ 

ᑲᖏᖅᑐᐊ ᐱᓪᓗᒍ ᖃᓄᐃᑦᑐᓂᒃ ᐊᖑᓇᓱᒐᔭᕐᒪᖔᑕ ᐱᖃᓯᐅᔾᔨᓯᒪᖁᓪᓗᒍ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ 

ᐆᒪᔪᕈᓐᓇᖅᑕᖏᑕ ᑭᒡᓕᖏᓐᓂᒃ. 

 

ᓇᓗᓇᐃᖅᓯᓚᐅᖅᑐᑦ ᑖᒃᑯᐊ ᐱᓕᕆᖃᑕᐅᔪᑦ ᐊᖑᒻᒪᑎᓕᕆᐊᖃᕐᒪᑕ ᐊᖏᖃᑎᒌᒍᑎᓕᐅᕐᓗᑎᒃ ᐃᓄᐃᑦ 

ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᓐᓄᑦ, ᑭᓯᐊᓂᓕ ᑲᑎᒪᓂᖃᓚᐅᖏᒻᒪᑕ.  ᑕᐃᒪᓕ 

ᐊᖏᖃᑎᒌᒍᓐᓇᖏᒃᑯᑎᒃ ᑕᖅᑭᑦ 6 ᐃᓗᐊᓂ, ᐃᓚᖓᑦ ᐊᑐᖅᑕᐅᔪᓐᓇᖅᑐᖅ ᓇᓕᕌᕈᑎᒃᓴᖅ, ᐃᓚᖓᑦ ᐱᖓᓱᓂᑦ 

ᓇᓕᕌᕈᑎᓂᑦ 1) ᐊᖏᖃᑎᒌᒐᓱᐊᕐᓗᑎᒃ, 2) ᑎᑎᕋᖅᑕᐅᓗᓂ ᐃᓱᒪᒋᔭᐅᔪᖅ ᐃᖅᑲᖅᑐᐃᕕᖕᒧᑦ, ᐅᕝᕙᓗ 3) ᓄᓇᕗᑦ 

ᐆᒪᔪᓕᕆᔨᕐᔪᐊᑦ ᑲᔪᓯᑎᑦᓯᓗᑎᒃ ᑭᖑᓪᓕᖅᐹᖅᓯᐅᑎᒥᒃ ᐃᓱᒪᓕᐅᕈᑎᒃᓴᒥᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ 

ᑭᒡᓕᖓᓄᑦ ᐊᒻᒪ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᓐᓂᒃ ᐊᑐᒐᒃᓴᓂᒃ ᑭᓐᖓᐃᑦ 

ᑲᖏᖅᑐᐊᓂ. 

 

ᐃᒪᕐᒥᐅᑕᓕᕆᔨᒃᑯᑦ ᒥᓂᔅᑕᖓᑦᑕ ᑭᒡᒍᓯᐊᓂ, ᑭᖑᕙᕆᐊᓚᐅᖅᑕᖓ ᑕᒪᓐᓇ ᐃᒪᕐᒥᐅᑕᓕᕆᓂᕐᒧᑦ ᓇᐅᑦᑎᖅᓱᖅᑎᑦ 

ᑲᑎᒪᔨᕋᓛᖏᓐᓄᑦ ᑐᓂᓪᓗᒋᑦ. 

 

h) ᓇᓄᓕᕆᓂᕐᒧᑦ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ (PBAC) ᐃᓚᐅᓂᖏᑦ 

 

ᐋᑕᒻ ᓯᓇᐃᑦᒥᓗ ᐅᖃᐅᓯᖃᓚᐅᖅᑐᖅ ᑕᒪᑐᒥᖓ ᐊᒻᒪ ᓇᓗᓇᐃᖅᓯᓚᐅᖅᑐᖅ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᐃᓚᐅᓂᕐᒥᖕᓂᒃ ᐲᖅᓯᓚᐅᕐᒪᑕ ᓇᓄᓕᕆᓂᕐᒧᑦ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᓐᓄᑦ 2009-ᖑᑎᓪᓗᒍ.  

ᑎᓴᒪᐅᓪᓗᐊᑕᓚᐅᕐᒪᑕ ᐱᔾᔪᑎᐅᔪᑦ ᐃᓚᐅᔪᓐᓃᕐᓂᖏᓐᓄᑦ, 1) ᑲᑎᒪᔾᔪᑎᒃᓴᑦ ᐃᓱᒪᓕᐅᕈᑎᒃᓴᑦ ᑲᑎᒪᔨᓄᑦ 

ᑐᓂᔭᐅᔭᕆᐊᖃᕐᒪᑕ ᐃᓱᒪᒃᓴᖅᓯᐅᕈᑕᐅᓂᐊᕐᓗᑎᒃ, 2) ᓇᓄᓕᕆᓂᕐᒧᑦ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ 

ᑲᑎᒪᔨᖃᓚᐅᖅᑐᑦ ᑲᓇᑕᒥ ᐆᒪᔪᓕᕆᓂᕐᒧᑦ ᑲᑎᒪᔨᖏᓐᓂᒃ, ᑖᒃᑯᐊ ᑭᒡᒐᖅᑐᐃᓪᓗᑎᒃ ᒥᓂᔅᑕᒥᒃ ᐅᖃᓪᓚᒃᐸᒃᑐᑦ, 

ᑭᓯᐊᓂᓕ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐅᖃᓪᓚᒍᓐᓇᖏᒻᒪᑕ ᑭᒡᒐᖅᑐᐃᓗᑎᒃ 

ᑲᑎᒪᔨᓂᒃ, 3) ᓄᓇᕗᒥ ᑭᒡᒐᖅᑐᖅᑎᖃᓕᕇᓚᐅᕐᒪᑕ ᑲᑎᒪᔨᕋᓛᓂ, 4) ᐃᓚᐅᖏᒃᑲᓗᐊᕈᑎᒃ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᑦ ᐃᓚᑰᑎᑦᓯᒐᔭᖏᒻᒪᑕ ᐅᕝᕙᓗ ᑲᑎᒪᔨᓂᒃ ᐃᓱᓕᑎᑦᓯᒍᓐᓇᖏᒻᒪᑦ ᐱᔪᓐᓇᕐᓂᕆᔭᖓᓐᓂᒃ ᓇᓄᓕᕆᓂᕐᒧᑦ 

ᒥᐊᓂᖅᓯᓂᕐᒧᑦ. 

 



ᒋᓕᓐ ᐅᐃᓕᐊᒻᔅ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓂᓐᖔᖅᑐᖅ ᐅᖃᓪᓚᖁᔭᐅᓚᐅᖅᑐᖅ ᐊᒻᒪ ᐅᖃᓚᐅᖅᑐᖅ 

ᑯᐃᐸᐃᖕᒥᐅᑦ ᒫᓐᓇᕋᑖᖑᓚᐅᖅᑐᖅ ᑲᑎᒪᖃᑕᐅᓚᐅᕐᓂᖏᓐᓂᒃ ᓇᓄᓕᕆᔨᑦ ᑲᑎᒪᔨᕋᓛᖏᑦ ᑲᑎᒪᑎᓪᓗᒋᑦ.  

ᐅᖃᐅᓯᖃᓚᐅᖅᑐᑦ ᐸᔾᔭᕐᓗᒃᓯᒪᓂᕐᒧᑦ ᐊᖏᕈᑎᓂᒃ ᓂᒋᐊᓂ ᑕᓯᐅᔭᕐᔪᐊᕐᒧᑦ ᑎᑭᑦᑕᖅᑐᓂᒃ ᐊᒻᒪ 

ᐃᖅᑲᓇᐃᖅᑕᐅᓯᒪᖏᑦᑐᓂᒃ ᐱᔾᔪᑎᐅᔪᓂᒃ ᐊᒃᑐᐊᓂᖃᖅᑐᓂᒃ ᑕᐃᕕᔅ ᓯᑐᕋᐃᑦᒧᑦ ᑎᑭᑦᑕᖅᑐᓂᒃ ᓇᓄᕐᓂᒃ.  

ᐅᖃᓚᐅᕐᒥᔪᖅ ᐃᓚᐅᓂᖃᑦᑎᐊᕈᑎᒃ ᑐᓴᐅᒪᓂᖅᓴᐅᔪᓐᓇᕐᒪᑕ ᖃᓄᐃᑦᑐᓂᒃ ᐅᖃᐅᑕᐅᓕᕐᒪᖔᑕ ᓇᓄᐃᑦ 

ᑲᓇᑕᒥᐅᑕᑦ. 

 

ᐃᓱᒪᓕᐅᕈᑎᒃᓴᖓᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐅᑎᖅᑎᑕᐅᓚᐅᖅᑐᖅ ᓇᓄᓕᕆᓂᕐᒧᑦ ᐅᖃᐅᔾᔨᒋᐊᖅᑎᑦ 

ᑲᑎᒪᔨᖏᓐᓄᑦ ᐃᓕᔭᐅᓚᐅᖅᑐᖅ ᑲᓐᖑᓇᖅᑐᒃᑯᑦ 003-2012 ᑲᑎᒪᓂᕐᒧᑦ.   

 

  


